
26 студзеня 1990 года Вярхоўны Савет нашай рэс- 
публікі прыняў Закон аб мовах, паводле якога адзінай 
дзяржаўнай мовай у Беларусі абвешчана беларуская. У 
гэтым высокім акце выявілася як прыроднае пачуццё 
справядлівасці, так і дзяржаўна-палітычная мудрасць дэ- 
путатаў, якія прынялі на сябе абавязак клапаціцца пра 
будучыню Бацькаўшчыны і народа. Выявілася разуменне 
таго, што ад лёсу роднай мовы будзе залежаць і лёс усёй 
нашай культуры і наогул лёс нацыі. Зразумела, не ўсім 
прыняты Закон прыйшоўся даспадобы. Але пакуль не 
дайшло да яго практычнага ажыццяўлення — яўных га- 
ласоў пратэсту было нямнога. Гэтыя галасы адчувальна 
ўзмацніліся, калі Беларусь стала незалежнай дзяржавай 
і паўстала пытанне аб яе новай Канстытуцыі. Тады і 
пачало ўсё часцей выстаўляцца — асабліва ў руска- 
моўным друку — патрабаванне зрабіць у Беларусі дзяр- 
жаўнай яшчэ адну мову — рускую і замацаваць гэта ў 
Асноўным Законе Рэспублікі. Пры гэтым аргумент, як 
правіла, адзін: маўляў, так хоча сам народ Беларусі, 
волю якога, прымаючы Закон аб мовах, не ўлічылі. 
Пайшлі спекулятыўныя апытанні грамадскай думкі, «са- 
цыялагічныя» даследаванні — з сумніўнымі лічбамі і ка- 
тэгарычнымі высновамі: патрэбен па гэтым пытанні 
ўсенародны рэферэндум.

Горка і сумна бачыць, што адраджэнню беларускан 
мовы і культуры супраціўляюцца многія беларусы або 
людзі іншых нацыянальнасцяў, якія з нараджэння жы- 
вуць тут і для якіх Беларусь зусім не мачыха, а добрая 
маці. Якіх толькі тэарэтычных і палітычных і экана- 
мічных падкладак не мосцяць яны пад гэтае сваё нега- 
тыўнае стаўленне да ідэі адраджэння Беларусі, да працэ- 
су беларусізацыі ўсяго жыццёвага ўкладу рэспублікі. 
Колькі сіл і часу трацяць на гэта ганебнае змаганне з 
кашым адраджэннем людзі, якія маюць дыпломы аб вы- 
шэйшай адукацыі і нават навуковыя званні людзі, якім

і сам Бог казаў быць у такіх справах добрым прыкладам 
для іншых: хто-хто, а яны павінны разумець, што зна- 
чыць мова для лёсу народа, — начытаныя ж, адукаваныя, 
інтэлігентныя! I Тургенева працытуюць, і Талстога, і 
Дастаеўскага — як трэба шанаваць родную мову. А Ку- 
палу ці Гарэцкага працытаваць не хочуць. He хочуць, бо — 
для чаго? У іх іншыя інтарэсы, іншыя мэты. Hi Купалу, 
ні Коласа, ні Багдановіча, ні Гарэцкага яны і ў руках не 
трымалі. Яны «ловяць» пад сацыялагічны аловак няшчас- 
ных нашых аднапляменцаў, тых, у каго ў душы вытравілі 
за дзесяцігоддзі пачуццё нацыянальнай годнасці, каго з 
маленства пазбавілі роднай школы і роднай кнігі, ло- 
вяць і вяшчаюць: глядзіце, сам народ за дзяржаўнае па- 
наванне расійскай мовы на Беларусі! Культурна вяшча- 
юць, па-інтэлігенцку. 3 аргументамі. 3 лагічнымі 
абгрунтаваннямі. He тое, што гэтыя тутэйшыя правін- 
цыялы — толькі на эмацыянальным узроўні крычаць-ле- 
мантуюць...

Ну, але нічога! Хай сабе паны-таварышы вяшчаюць і 
далей. Запасы цынізму ў іх вялікія — дык галасы іх яшчэ 
будуць скрыпець доўга. Аж пакуль не зразумеюць ша- 
ноўныя: тое, што здарылася ў 30-я, калі спроба белару- 
скага нацыянальнага адраджэння была бязлітасна заду- 
шана, цяпер не паўторыцца. На гэты раз беларускі народ 
свой гістарычны шанц не ўпусціць. Яго душа выспела, a 
воля дастаткова падужэла. Красамоўнае сведчанне гэ- 
тага — сотні пісем і тэлеграм выбаршчыкаў у Вярхоўны 
Савст Беларусі, частку якіх мы і прапануем увазе пава- 
жаных чытачоў.

Жыве Беларусь!
Ніл Гілевіч

ТЭЛЕГРАМЫ

Агульны сход Саюза пісьменнікаў Беларусі выказвае 
вялікую трывогу з прычыны захадаў пэўных колаў уза- 
коніць двухмоўе ў суверэннай Беларускай дзяржаве. 
Лічым, што гэтым будзе вынесены смяротны прысуд бе- 
ларускай мове. Мы рашуча супраць гэтага. Няхай у на- 
шым доме пануюць мір і парадак, а дзяржаўнай мове 
быць адной — беларускай. (Лгульны сход Саюза пісь- 
мсннікаў. 27.10.1992)

Мы, настаўнікі беларускай мовы, патрабуем, каб на 
сесіі Вярхоўнага Сазета не ставілася пытанне аб двух- 
моўі. Дзяржаўнае двухмоўе — гэта ганьба, гэта канчат- 
ковая русіфікацыя, гэта здзек і глумленне над роднай 
мовай і спадчынай. Вынікі двухмоўя на сённяшні дзень 
відавочныя. Дзяржаўнай павінна быць мова таго народа, 
які даў назву дзяржаве. Мы патрабуем ад дэпутатаў па- 
вагі і бездакорнага выканання ўсіх законаў, у тым ліку 
і Закона аб мовах. (Раманцэвіч, Новікава, Каліненка, 
Баранчук і іншыя, усяго 50 подпісаў, г. Мінск. 
27.10.1992)

Шаноўны Станіслаў Станіслававіч! Патрабуем аба- 
раніць статус беларускай мовы як адзінай дзяржаўнай 
мовы Рэспублікі Беларусь. (Гродзенскі універсітэт, пра- 
фесар Лепешаў, дацэнт Лецка, дацэнт Тамашэвіч, да- 
цэнт Жук, дацэнт Данільчык, прафесар Сцяцко, спіаршы 
выкладчык Патрэба, прафесар Пяткевіч, дацэнт 
Мельнікаў. 26.10.1992)

Шаноўныя народныя абраннікі, зразумейце: мова — 
наш апошні шанц духоўна адрадзіцца. Хто прапануе 
дзяржаўнае двухмоўе — працягвае здзекавацца над бе- 
ларусамі. Дзяржаўнай павінна быць толькі адна белару- 
ская мова. (Святлана Астапава, г. Мінск. 27.10.1992)

Пратэстуем супраць вынясення на рэфэрэндум пытан- 
н" аб дзяржаўнасці беларускай і рускай моў. He дазволім 
паганіць памяць продкаў. Яны збіралі гэты скарб ста- 
годдзямі і наканавалі берагчы. Ужо не адзін раз добра- 
зычлівыя вялікадзяржаўныя мужы тапталі нашае роднае. 
Ёсць такая спроба і цяпер. Пратэстуем. (Сям’я Мацько, 
г. Гродна. 26.10.1992)

Пара зразумець: двухмоўе ў Канстытуцыі — гэта 
магіла беларускай мове. (Без подпісаў, Маладзечна. 
26.10.1992)

Галасаваць за двухмоўе ў Канстытуцыі — ставіць крыж 
на беларускай мове. (Шусьціцкі, г. Маладзечна. 
26.10.1992).

Абураныя самой пастаноўкай пытання аб дзяр- 
жаўнасці беларускай мовы на сесіі Вярхоўнага Савета. 
Дзяржаўнай мовай павінна быць толькі беларуская. 
Ніякага рэферэндуму аб мове! Паважайце беларускі на- 
род, калі вы народныя выбраннікі. (Выкладчыкі, супра- 
цоўнікі, студэнты Мінскага інстытута замежных моў. 
27.10.1992)

Шаноўны Старшыня, няўжо Вам абыякавы лёс наро- 
да? Спыніце здраду і ганьбу, якухо народныя абраннікі 
хочуць правесці ў жыццё, ставячы пытанне аб дзяр- 
жаўнасці двухмоўя ў Рэспубліцы Беларусь. Народ мае 
сваю, родную мову. Успомніце, шаноўны, лёс свайго 
бацькі, які прыняў пакуты за святыню народа. Звярта- 
емся да Вас з надзеяй на разуменне. (Наспіаўніца Чар- 
нюгова і група вучняў, Мінск, СШ № 105. 26.10.1992)

Белорусскнй язык — государственный. Я — протнв 
двуязычня. (Жук, Гродно. 27.10.1992)

Шаноўны Старшыня! Трэці дзень баліць душа бела- 
руса ад таго гвалту над беларускаю моваю, які распачала 
вышэйшая ўлада рэспублікі. Патрабаванне дзяржаўнага 
двухмоўя — гэта спланаванае знішчэнне беларускай мо- 
вы, якая знаходзіцца ў стане рэанімацыі. Станіслаў 
Станіслававіч, заступіцеся, заклічце ветэранаў і ка- 
муністаў адумацца — не вырываць язык сваёй маці, якая

іх узгадавала, бо народ без мовы — без’языкі. (Віктар 
Ахраменка, г. Мінск. 26.10.1992)

Лічым, што дзяржаўнай мовай павінна быць^бслару- 
ская. (Супрацоўнікі запаведніка «Заслауе». 26.10.1992)

Лічу што ў цяперашні момант толькі такая простая 
і глыбокая рэч, як мова, можа згуртаваць нацыю. 1 іс- 
тарычны вопыт паказаў, што ва ўмовах двухмоуя гэта 
зрабіць немагчыма. (Доктар фізіка-матэматычных на- 
вук, прафесар Васіль Бернік, г. Мінск. 26.10.1992)

Выказваем трывогу і занепакоенасць абмеркаваннем 
артыкула праекта Канстытуцыі аб дзяржаунан мове. 
Дзяржаўнай мовай у Рэспубліцы Беларусь павінна быць 
толькі беларуская. He жадаем далейшай асіміляцыі, ду- 
хоўнага рабства. Жыве Беларусь! (Ад імя Таварыства 
беларускай мовы Белдзяржуніверсітэта дацэнт Тара- 
сюк, г. Мінск. 28.10.1992)

Уважаемые нашн нзбранннкн! Будьте благоразумны, 
не губнте душу народа. В Республнке Беларусь государ- 
ственным языком должен быть белорусскнн язык. Брат 
скнй русскнй будет с намн, мы его знаем лучше родного, 
так распоряднлась нсторня. Референдум о языке - бе- 
зумне. Констнтуцню надо прннять — без нее нам очень 
трудно жнть. Жыве Беларусь - будзе жыць і беларуская 
мова, бо калі знікае мова — знікае і народ. (Лукашук 
Марыя Пракопаўна, выкладчык Брэсцкага педін- 
стытута. 23.10.1992)

Выказваю недавер Вярхоўнаму Савету. Такі Вярхоўны 
Савет пазбавіць нас магчымасці людзьмі звацца. Іолькі 
рэферэндум аб роспуску ўратуе нас, беларусау, ад 
палітыкаў, у якіх адна мэта — знішчыць мову, сцяг, 
герб, значыць — дзяржаву Беларусь. (Л. Мацюк, г. Грод- 
на. 25.10.1992)

Адзінай дзяржаўнай мовай на Беларусі павінна быць 
беларуская мова. На вас ускладзена вялікая адказнасць 
за лёс нацыі, лёс беларускай дзяржавы. Памятанце аб 
гэтым. (Таварыства беларускай мовы Бе*аРУс™“ ^Р' 
жаўнай політэхнічнай акадэміі, Мінск. 25.10.1W )

Падтрымліваем рашэнне сссіі наконт дзяржаўнасці бе- 
ларускай мовы. «Двух’ьязычне» можа прывесці да гра- 
мадзянскай вайны. (Леўчанка, г. Гомель. 26.10.1992)

Калі на Беларусі не будзе адзінай беларускай дзяр- 
жаўнай мовы, то мне сямідзесяцігадовай пенсіянерцы, 
не ўдасца дачакацца сапраўднай незалежнасці нашай 
дзяржавы. 70 год я пражыла то пад польскім, то пад 
савецкім сцягам. У рэшце рэшт, дачакаўшыся свайго, 
можам страціць яго, дзякуючы антыдзяржаўнай палітыцы 
часткі дэпутатаў. ( Марыя Мацюк, в. Зіновічы Лідсксігсі 
раёна. 25.10.1992)

Шаноўны спадар, вялікая надзея на Вас. Рэферэндум 
па праблемах мовы — гэта амаральна. Такога не ведала 
сусветная практыка. He схіляйце беларусаў да самаз- 
нішчэння. (Суполка ТБМ МРТІ, Мінск. 25.10.1992)

Шаноўны Старшыня Вярхоўнага Савета, дапамажыце 
ратаваць беларускую мову. Яна не выжыве, пакалечаная 
рэформай 33-га года, дабітая трасянкай, на побытавым 
узроўні пакінутая самімі беларусамі, занадта памяр- 
коўнымі. Яна не ўзнімецца, калі не будзе адзінай дзяр- 
жаўнай на сваёй роднай зямлі. Ёй патрэбна дзяржаўная 
дапамога. (Прафесар Шаблоўская, БДУ, г. Мінск. 
25.10.1992)

Вярхоўная улада, якая не можа адстаяць дзяржаў- 
насць роднай мовы, няздольная вырашаць і ўсе іншыя 
праблемы. Катэгарычна пратэстусм, каб уключаць пы- 
танне аб мове ў рэферэндум. Адняць мову ў народа — 
адняць яго жыццё. Думайце пра будучыню нашых дзяцей 
і ўнукаў. (Суполка ТБМ, СШ № 38, г. Мінск. 25.10.1992)

Абураная пастаноўкай пытання аб другой дзяржаўнай 
мове, вынясенні на рэферэндум пытання пра герб і сцяг. 
Пастаноўку такіх пытанняў прапаную лічыць як дзеянні, 
накіраваныя супраць незалежнасці Беларусі. (Капылова, 
г. Гродна. 25.10.1992)

Беларусам — родную мову! He будзе давер’я ўраду, 
які сёння ідзе на кампрзмісы. Нс зрзбіцс з сябе здрзднікз. 
Людзі Вас праклянуць! (Т. Гурская, бібліятэкар, СШ № 
85, г. Мінск. 26.10.1992)

Счнтаем мудрым н нсторнчсскн справедлнвым Закон 
о государственностн белорусского языка. Повторное рас- 
смотренне Закона на референдуме спровоцнрует граж- 
данскнй конфлнкт, не нужный нашему народу. (Без 
подпісу. 26.10.1992)

Дзяржаўнай мовай павінна быць толькі беларуская. 
Двухмоў’е — смерць для беларусаў. Пераданце парла- 
ментарыям, што ў выпадку прыняцця імі Закона аб двух- 
моўі МЫ будзем бараніць сваю нацыянальную годнасц 
Si магчымымі еродкамі. Радзіма і мом - тоеснм 
паняцці. (Мікалай Васільевіч Анцыповіч, г. Мінск. 
26.10.1992)

Таварыства беларускай мовы Інстытута геалогіі, геа- 
хіміі і геафізікі Акадэміі навук лічыць, ш™ У f 
дзяржаўнай мовай павінна быць беларуская. (Сябры 1 a 
варыства Нагорны, Аношка, Чарняўчык, усяго 37 
подпісаў. г. Мінск. 27.10.1992)

Усе мы на гэтай зямлі часова, у тым ліку парламент. 
Разгляд Закона аб мове на рэферэндуме - гэта знявага 
бсларускай нацыі і гістарычнае злачынства. (Без подпісу, 
г. Мінск. 26.10.1992)

Шаноўны Ніл Сямёнавіч! Захавайце беларускую мову 
як адзіную дзяржаўную. Інакш - гэта смерць беларускан 
нацыі, беларускай дзяржавы. На Вас ускладзена адказ- 
насць за лёс будучых пакаленняў. (Міхаіл Сухі, Тамара 
Сухая, г. Мінск. 26.10.1992)

Няма мовы — няма народа. Надакучыў лямант неа- 
дукаваных і нявыхаваных дэпутатаў, якія кепска ведаюць 
і рускую і беларускую мовы. У незалежнан Рэспублц 
Беларусь павінна быць дзяржаўнай беларуская мова, трэ- 
ба паважаць народ і яго радзіму, якая дала прытулак 
vciM нам. (Руская, пенсіянерка Мухіна Тамара 1е 
расімаўна - НННН 1534 03.12 0009, в. Антонаука 1 о- 
мельскай вобл. 04.12.1992)

ЛІСТЫ

Мы вельмі абураны кампаніяй, якая разгарнулася ў 
рэспубліцы за ўвядзенне дзвюх дзяржаўных моў. Высту- 
паюць за гэта людзі, якія валодаюць толькі адзінай ра- 
сейскай мовай і за тры гады не навучыліся мове карэннай 
нацыі. Гэта ці гультаі, ці няздольныя людзі! Але ні гуль- 
таям, ні няздольным няма чаго рабіць у палітыцы. 
(Лўдзееііка Л. М., Кіійчанка I., г. Мінск. 19.10.92 г.)

Шаноўная Камісія! Кожны, хто ўсведамляе сябе бела- 
русам, каму не абыякавы лёс нашай Бацькаўшчыны, чакае 
ад вас пэўных вынікаў у змаганні за беларускую мову. Аба- 
раняць матчына слова неабходна з той жа апантанасцю 
і талентам, з якімі вы адстаялі нацыянальны герб і сцяг.

Прыхільнікі двухмоўя заклікаюць узяць за прыклад 
тыя краіны, дзе дзяржаўнасць дадзена не адной мове. Але 
двухмоўе магчыма толькі ў тых краінах, дзе высокі ўз- 
ровень нацыянальнай свядомасці, дзе няма пагрозы род- 
най мове. На жаль, нашай дзяржавы ў гэтым спісе няма.

Нас вельмі вытанчана ператваралі ў янычараў, і по- 
спехі ў гэтай справе неверагодныя: беларусы адмаўля- 
юцца ад уласнага багацця — сваёй мовы, культуры, каш- 
тоўнай гістарычнай спадчыны, усяго таго, што складае 
свядомасць. А які суверэнітэг без нацыянальнай свядо- 
масці?

Я за тое, каб квітнелі ўсе мовы тых нацыянальнасцяу, 
якія ёсць на Беларусі. Але дзяржаўнай павінна быць 
толькі беларуская, каб даць умовы для яе развіцця, каб 
яна не сканала. (Наталля Цітавец, г. Мінск. 19.10.92 г.)

У апошні час на розных узроўнях узмацніліся напады 
на статус беларускай мовы як мовы дзяржаўнай. ГІрапа- 
нуецца ўвесці ў якасці дзяржаўнай рускую мову, а псрад 
тым правесці па гэтаму пытанню рэферэндум.

Мы лічым, што антыбеларускія сілы вырашылі нанесці 
ўдар у галоўным напрамку, спачатку прыпыніць, а потым 
F ліквідаваць працэс нацыянальнага адраджэння. Калі 
ппачыіаць прьшяты ў 1990 г. «Закон аб мовах у Белару; 
скай ССР» то выразна ўсведамляецца, што правы рускан 
мовы надзейна абаронены. Усе размовы аб тым, што ру- “кай мове пагражае’ знікненне, - звычайнал счекуляцыл 

"а S^TaTeS^ руеіфікааыі беларусаў! 
(Cynpa^ofnlul ФІР*« «Вемстал»: Ю Шыбіцкі, С. Пя і 
pa Ja, М. Ка„Эа«* 3. Сялюк, А. Юкійя. г. Мшы 
30.10.92 г.)

Паважаны Ніл Сямёнавіч! „ nvr;_
Я цалкам згодзен з Вашай думкан аб напоры русі фЛТГзнешнім яе адступленні. Чуў і бачыу Вашу 

баоацьбу за нашу сімволіку, Законы аб мове і адукац . 
л™о Ваш шчыры боль за нашу Бацькаўшчнву, мша 
будучае Сам меў «ласку» за сваё рашэнне выкладац 
гісторыю на беларускай мове і з акцэнтам на беларускую 
гістор^ званне «начыяналкта», абмяр-
коўваўся на сесіі гарсавета (ці маю права выкладаць 
беларускай мове, бо школа і падручнікі рускія). He буду 

нійга гаварыць аб цяжкасцях з падручшкамі
Гншых праблемах Бачна, што Вы іх добра ведаеце і 
пазумееце. Але, хоць гэта і непрыгожа, хочацца сказаць 

тос што нават 10-працэнтнай даплаты за выкладан- 
ТнеХмоўваю. Бог з ёю, з гэтай сотнян рублеу. 
Толькі, як кажуць, за дзяржаву крыудна.

Але галоўнае — воз скранууся. Думаю, амаль 
упэўнены што Вы «зверху», а мы «знізу» пераканаем 
лю/зей і... «Жыве Беларусь!» (Краўцэвіч Л. П., г. Косава. 
26.03.92 г.)

МыНвельмі Тур^нТтой кампаніяй, якая^ па^ 
рускамоўным друку за наданне расенскан мовс статусу 
^Еу^^ быццам за двухмоўе, -адары «інтэрн^ 
пыяналісты» не шчырыя, бо на саман справе яны за адну 

мову - расейскую. Толькі на ей гавораць, 
толькі яе ведаюць і ніякай іншан ведаць не хочуць.

13
3. Зак. 388

Вельмі крыўдна, што і ў Вярхоўным Савеце, акрамя 
апазіцыі ды Старшыні Вярхоўнага Савета, амаль ніхто 
не размаўляе па-беларуску. (Герасімовіч В. П. і яшчэ 
пяць подпісаў, г. Мінск. 19.J0.92 г.)

Добры дзснь, паважаная Камісія!
Звяртаюся да Вас з просьбай і патрабаваннем: дапа- 

мажыце захаваць маю мову! Чаму я на сваёй Радзіме мушу 
аддаваць сваіх дзяцей у рускую школу? Упэўнена, што 
Вы таксама за паўнакроўнае жыццё беларускай мовы. 
Таму і прашу: ніякіх дзвюх дзяржаўных моў! Я тады 
нават і заікнуцца не змагу, каб мае дзеці атрымалі аду- 
кацыю па-беларуску. Двухмоўе — гэта наогул абсурд. 
Бог нам даў такую гаворку і цяпер карае нас рознымі 
бедамі за тое, што мы ад яс адракаемся.

Так, цяжкая справа адрадзіць беларускую мову на 
Беларусі, але ж патрэбная. Мы не станем нацыяй, не 
станем дзяржавай без роднай мовы,

Закон аб мовах буксуе. У 1990 годзе я аддала сына ў 
1-ы клас. Большасць бацькоў была ўпэўнена, што дзяцей 
будуць вучыць па-беларуску. I ніхто не быў супраць. Але 
прыйшла дырэктар і сказала, што мову навучання можна 
выбіраць самім. Тут усе і зразумелі, што руская мова 
будзе больш даспадобы. Больш за 20 заяў з просьбай аб 
беларускамоўным навучанні праігнаравалі.

Таму мая парада Вам — прынялі Закон і патрабуйце 
яго выканання. Крымінальны кодэкс таксама, можа, не 
ўсім падабаецца, але ж ніхто не цацкаецца з тымі, каму 
ён не падабаецца.

У 1975 годзе я напісала пісьмо ў Міністэрства асветы, 
што хачу вучыцца ў школс на роднай мове. Але мне ніхто 
не спагадаў. Толькі непрыемнасцей набралася ў два- 
наццаць год. Вось і час змяніўся, а тое, што мучыла, — 
засталося. «Брацця, ці зможам народнае гора?! Брацця, 
ці хваця нам сілы?!» Спадзяюся на Ваша сумленне і нацыя- 
нальную свядомасць. Жыве Беларусь! (Ллена Збірэчка, 
г. Валожын. 12.08.92 г.)

Здравствуйте, многоуважаемые депутаты!
С волненнсм слежу за ходом сесснн. Поражает то, что 

в жаркііх дсбатах о заботе н благе народа даже нссложные 
задачн, решснне которых очевндно, многне вндят через 
14

туман. Смогут лн решнть такне депутаты более сложные 
вопросы (напрнмер, экономнческне) в пользу народа?..

Ндет обсуждснне вопроса о белорусском языке, о со- 
храненнн нацнн н в конечном нтоге о сохраненнн неза- 
вйснмого государства — Республнкн Беларусь.

Как дважды два понятно, что, сслн государственный 
язык белорусскнй — будут жнть все языкн, еслн двуязы- 
чне, то нсчсзает белорусская нацня.

Прнмеры нз жнзнн. В прошлом году актнвнзнровалась 
работа по внедренню белорусского языка, по стонло толь- 
ко некоторым депутатам засомневаться в целесообразно- 
стн этого, как незаметно включнлнсь тормоза. Сейчас 
заннмается выжвдательная познцня.

Все депутаты прекрасно поннмают снтуацшо, какнмп 
бы «добренькнмн» не старалнсь быть.

Прннятне двуязычня смертн белоруса подобно.
Надеюсь на благоразумне депутатов. Нельзя выноснть 

на референдум вопрос о родном языке. Это позорно!
Прошу как нзбнратель голосовать по данному вопросу 

понменно, чтобы нсторня знала, кто хороннт будушес 
Беларусн.

С уваженнем — Лазовскнй Н. П. (Учйтель, г. Слуцк. 
27.10.92 г.)

Паважаны Вярхоўны Савет!
Той факт, што ў працэсе беларусізацыі намецілася 

шкодная тэндэнцыя да спынення, не можа не засмучаць 
беларусаў. Таму мы патрабуем: беларуская мова павінна 
быць адзінай дзяржаўнай мовай у Рэспубліцы Беларусь. 
(Студэнпіы I курса ГДУ імя Ф. Скарыны: Чавускін, Ма- 
куійынская, Гулсоіч, Пушкарская, Філіпчык і інш., усяго 
100 подпісаў, г. Гомель. 30.10.92 г.)

Даражэнькія дэпутаты!
Зберажыце беларускую мову!
Беларуская мова павінна быць дзяржаўнай, таму што 

двухмоўе загубіць і мову, і беларускую нацыю, і неза- 
лежнасць.

He трэба параўнання з іншымі дзяржавамі свету. 
Ніхто столькі не цярпеў здзекаў, як беларускі народ і яго 
мова.

Беларуская мова належыць толькі беларускаму на- 
ооду. Гэта яго будучыня. Ніякіх рэферэндумаў па пытаннях 
мовы! (Настаўнікі: Мяцельскі С. В., Гузік Я. П , Якімо- 
віч Э. Н., Ждановіч А Я., Лазоўскі I. П., г. Слуцк. 28.10.92 г.)

Паважаны Ніл Сямёнавіч!
3 надзвычайнай увагай праслухала па радые Ваша 

выступленнс на сесіі Вярхоўнага Савета аб аднамоўі. 
Палымяна і вельмі пераканаўча. Прыміцс маю бязмеж- 
ную ўдзячнасць за Вашу пазіцыю.

He магу забыць выпадак, які адбыўся са мнон селета 
ранняй вясной у Мінску. Мне патрэбна было наведаць 
магазін «Насенне». На прыпынку ў чакаючага мужчыны 
я спытала па-беларуску, як даехаць. Ен адказау. Задала 
яшчэ пару пытапняў, таксама на беларускай мове. Пас- 
ля адказаў на іх у дадатак, нібы стрэл, пачула: «Вы что, 
не заметнлм, что мне непрнятно разговарнвать с Вамн 
оттого, что Вы говорнте на белорусском языке?!»

— Цікава. На якой мове мне размаўляць, калі я 
беларуска і знаходжуся ў беларускай сталіцы?

_  На русском. Я тоже белорус, но разговарнваю 
по-русскн.

— Калі Вы цураецеся роднай мовы, то Вам вялікая 
ганьба. х

He ведаю, чым бы скончылася гэта размова, као не- 
навіснік беларускай мовы не паехаў. Я ашаломленая 
засталася чакаць свайго тралейбуса, а ў галаве адны 
думкі змяняліся другімі. Божухна літасцівы. Пашкадун 
няшчасных беларусаў. Вызвалі іх ад рабалепства. Дапа- 
мажы ім узняць галаву, азірнуцца вакол, глянуць на 
сябе з боку і ўбачыць, што яны не толькі такія, але ў 
многім лепшыя за тых, хто імкнецца зрабіць іх сваімі 
бязмоўнымі служкамі. , „

Божа Усемагутны, прабудзі ў беларусау пачуцце год- 
насці. Яны заўсёды былі і будуць людзьмі, толькі не 
ўмеюць пастаяць за сябе. Вось ужо, сапраўды, як у 
анекдоце: «Дазволь, дзядзечка, мне ў сваёй хаце пад 
лаўкай пераначаваць».

’ Яшчэ раз прабачце, цяпер ужо за сумбурнасць і 
памылкі, але выгаварылася і палягчэла на душы, а яна 
баліць і баліць за лёс беларускага народа. За якія грахі 
такія выпрабаванні?! (Вольга Захараўна Клыбік, в. Сянь- 
коўійчына Слонімскага раёна. 16.11.92 г.)

Старшыні Вярхоўнага Савета Рэспублікі Беларусь сп. 

ШУ Старшьші Савета Міністраў Рэспублікі Беларусь сп. 

КебКалі ласка, прыміце неадкладныя меры па адраджэн- 
ню Бапькаўшчыны. Доўга думау, пісаць ці не гэты ліс 
Вам, кіраўнікам незалежнай Рэспўблікі Белару сЭнс 
рэшце рэшт прыйшоў да высновы Р 
^амТб^ мая жонка беларуска, маем дваіх 
дзяцей - абос школьнікі. Я і мая жонка скончылі адну і 
™о ж вясковую беларускую сярэднюю школу. Хаця тут жа

Беларусі, вярташіе да матчынан ,мовы’/^^Р'^^оў

як ваша У мвогіх 3 іх такія ж праблемы, сумвевн., як . 
ў вашай. Памятаю, якія Вы былі раласвыя пасля вал 
пісання ў Белавсжскай пушчы дамоуленасці па СНД, 
” Вь/сп Кебіч, выступаючы па тэлебачанш, гаварылі 
«а бЛаруекай мовс Схоць і з a“6“““ ^“““‘"LT 
вамО, малявалі будучывю нашай Бацькаушчывы. Аб ад 
^™іыДЫ? ^“ob” Д^ ' В™ »“б'"“' 

cn. С.

пасля «Бе-

™°&ХТ^юча за вашых дзяцей, * J—

абяцаў’ He размаўляюць і нічога не робяць па у 
лзеяннс Закона аб дзяржаўнасці беларускан мовы і яго- 
ныя міністры. Прывяду прыклад. Тыдзень назад па г

во”вым была вахіравава ка сельскую мясцовасць і ява

(перадача) дабівае рэшткі беларускай мовы. Хаця гэтыя 
міністры, калі іх запыталі, хто яны па нацыянальнасці і 
адкуль яны, вельмі ганарыліся, што беларусы. Але адка- 
залі на расейскай мове: «Я белорус нз-под Столбцов», a 
другі — «Я белорус нз-под Слуцка». Яны свядомыя му- 
жы. Як ім не сорамна. 1 вось гэтыя міністры будуць (на 
маю думку) супраць беларускасці. Справаводства на бе- 
ларускай мове для іх як костка ў горле, і яны будуць 
супраць яго ўводу альбо будуць яго адцягваць на неаб- 
межаваны тэрмін. Зараз у вёсцы вядуць не справаводства, 
а «делопромзводство», людзі заняты не працай, а «тру- 
дом». I гэта там, дзе дзяцей вучаць яшчэ на беларускай 
мове. Да якой пары гэта можа працягвацца?

Аналагічныя абставіны ў гандлі. Замест «калі ласка» — 
«пожалуйста» (праўда, рэдка пачуеш замест алей — мас- 
ло, замест цукар — сахар і г.д.). Паўсюдна. Хоць бы 
этыкеткі таварныя на першым часе замянілі — і то быў 
бы якісьці зрух!

Цяпер — пра школу. Аднойчы зайшоў у СШ № 97 
г. Мінска распытаць наконт пераходу школы на белару- 
скую мову навучання. Завуч школы адказала, што будзе 
ў наступным годзе ўсё па—старому — толькі па 2 урокі 
ў тыдзень па беларускай мовс і літаратуры. Кніжкі на 
наступны год раздалі ўсе на расейскай мовс. Школа на 
вул. Ландэра — вакол усс беларусы — быўшая вёскд. 
Адсюль пытанне: да якой пары, сп. кіраўнікі незалежнай 
дзяржавы, мы будзем калечыць нашых дзяцей? У рэс- 
публіцы ёсць прэса, якая палівае брудам нашу спадчыну, 
зневажас мову. Гэта ж недапушчальна. Асабіста Ваша, 
сп. Кебіч, нежаданне карыстацца дзяржаўнай мовай 
стрымлівае пераход многіх беларусаў (нават свядомых) 
на беларускую мову на бытавым узроўні.

I ў заканчэнне: паважаныя кіраўнікі Беларусі, я не 
бачыў Вашых асабістых выступленняў аб нацыянальным 
адраджэнні, патрыятызме, гордасці, што ты беларус ці 
грамадзянін Беларусі. He чуў Вашых асабістых думак. 
He ссылайцеся на пастановы, законы, там няма Вашых 
асабістых мэт, там большасць. Прабачце, калі што не 
так. 3 павагай — Туцін. (г. Мінск. 30.07.92 г.)

У апошні час нядобразычліўцы Беларусі ўздымаюць 
пытанне аб наданні рускай мове статуса дзяржаўнай. 
Мяне хвалюе такі масіўны націск на адраджэнне бела-

рускай мовы, культуры і гісторыі. Часта задаю сабе пы- 
танне: як доўга наш народ, які даў прыстанішча і падарыў 
сваю дружбу прадстаўнікам іншых народаў, і ў першую 
чаргу выхадцам з Расіі, будзе павучацца, як яму жыць 
v сябе на Радзіме, на якой мове гаварыць, паважаць ці 
не сваю культуру і гісторыю? У якой краіне яшчэ можна 
назіраць падобнае? I ўсё гэта робіцца пры наяўнасці За- 

' кона Рэспублікі Беларусь аб дзяржаўнасці беларускай
мовы. К?лі ж урад Беларусі стане на абарону мовы на- 
рода, які надаў назву яашай дзяржаве?

Мне вельмі спадабаўся адказ Прэзідэнта Казахстана 
Назарбаева карэспандэнту тэлебачання Астанкіна аб мо- 
вах у рэспубліцы. Ён сказаў, што казахская мова ў Ка- 
захстане павінна заняць такое становішча, як руская ў 
Расійскай Федэрацыі. Хацелася б пачуць падобны адказ 
Вярхоўнага Савета і урада Рэспублікі Беларусь тым 
сілам, якія імкнуцца навязаць наіпай рэспубліцы дзяр- 
жаўнае двухмоўе. Рускамоўнаму насельніцтву ў Беларусі 
нішто не пагражае.

На мсй погляд, неабходна ўсім уладным структурам 
Рэспублікі Беларусь узяць пад строгі кантроль выкананне 
Закона аб мовах у Рэспубліцы Беларусь. Такая думка 
і многіх маіх аднасяльчан, з якімі я неаднойчы гутарыў 
па гэтаму пытанню. (Булаўко lean Макаравіч, пенсіянср, 
в. Бастуны Воранаўскага раё'на. 23.10.92 г.)

Нас, жыхароў вёскі Роскаш Наваградскага раёна, 
устрывожыла вестка пра тое, што ў павестку дня чарго- 
вае сесіі Вярхоўнага Савета хочуць уключыць пункт аб 
наданні статуса дзяржаўнай дзвюм мовам: беларускай і 
рускай. . .

Мяркуючы па тым, як шырока і сур езна па радые і 
ў прэсе абмяркоўваецца гэтае пытанне, мы адчуваем рэ- 
альную пагрозу не толькі нацыянальнаму адраджэнню, 
але і выжыванню беларускай мовы — жьівое нашае спад- 
чыны, што засталася нам «ад прадзедаў спакон вякоў». 
Бо калі расійская мова зноў стане ў нас дзяржаўнаю, то 
наша родная не вытрымае канкурэнцыі пры абыякавых 
адносінах дзяржавы. Што не паспеў зрабіць таталітарны 
рэжым, тое зробяць рэнегаты ды янычары.

Мы не хочам быць насельніцтвам ні «Северо-Запад- 
ного края», ні «ўсходніх крэсаў». А хочам быць народам у 
сваёй незалежнай дзяржаве, якую паважалі б, як роўную,

іншыя дзяржавы свету. А ці ж захоча гаспадарлівы сусед 
мець справу з нядбаліцаю?

Просім і патрабуем не дапусціць новага злачынства. 
Бо мова — душа народа. Знікне мова — знікне народ, 
а значыць і дзяржава. Чаго тады будуць вартыя нашы 
дзяржаўныя дзеячы? (Васіль Кокаш, Воля Кокаш, Зінаіда 
Севасцяновіч, Марыя Чура, Павел Чура, Васіль Бажко, 
lean Свістун, Ліза Свістун. 20.10.92 г.)

У апошні час у рускамоўным друку на Бсларусі на- 
растае актыўная прапаганда супраць Закона аб мовах. 
Гаворыцца нават аб тым, што на чаргован сесн Вяр- 
хоўнага Савета Рэспублікі Беларусь будзе уздымацца пы- 
танне аб наданні рускай мове статуса дзяржаўнан нароуні 
з беларускай. Лічым, што на справс гэта прывядзс да 
канчатковага вынішчэння беларускай мовы. Разлічваць 
на павагу і падтрымку іншых народаў немагчыма, пакуль 
не пачнем паважаць самі сябе. Нельга забіраць у бела- 
русаў самае дарагое — мову продкаў. Спадзяемся, што 
гэта пытанне не пройдзе. 3 паваган — сям я Бан- 
цэвічаў. (г. Ліда. 23.10.92 г.)

Паважаны Ніл Сямёнавіч! _ •
Мы, настаўнікі і вучні Вузлянскан НСШ, іх оацькі, 

выказваем патрабаванне, каб у Рэспубліцы Беларусь 
дзяржаўнай мовай была беларуская.

Абураны тым, што ёсць беларусы, якія думаюць 
інакш. (Балаховіч Г. Ул. - дырэктар школы, ХілаАле- 
на Сямёнаўна — настаўніца, Кайровіч Алена Уладзімі- 
раўна — маці вучапіц і інш., усяго 13 подтсау, в. Вузла 
Мядзельскага раёна. 31.10.92 г.)

Народныя дэпутаты павінны цвёрда ведаць, што дзяр- 
жаўнай мовай на тэрыторыі Беларусі павінна з яуляцца 
беларуская мова. Але я чуў па радыё выступленне на 
10-й сссіі Вярхоўнага Савета Беларусі дэпутата ненарод- 
нага (назваць прозвішча яго не змагу: не прыпомню), які 
хоча вырашыць на ўсенародным рэферэндуме Беларусі 
пытанне аб дзяржаўнай мове на тэрыторыі нашан рэс- 
публікі. Цвёрда ведаю, што на тэрыторыі Літвы дзяр- 
жаўнай мовай з’яўляецца літоўская мова, на тэрыторыі

Латвіі — латышская, на тэрыторыі Расіі руская і г. д. 
А на тэрыторыі Беларусі — такою павінна быць белару- 
ская мова. He руская, а беларуская! „ „ .

Мова любога народа з’яўляецца прыгожан мован, і не 
трэба таўчы ваду ў ступе або пераліваць з пустога у 
парожняе: не трэба ніякага рэферэндуму.

Рашайце, дэпутаты, пытанні па-народнаму, па дзе- 
лавому. He трэба траціць грошы на рэферэндумы. Быу 
усесаюзны рэферэндум, а што з яго атрымалася.

Што ж вы (я гавару пра некаторых дэпутатау) за 
дэпутаты Беларусі, калі не ўмееце і не хочаце навучыцца 
размаўляць на беларускай мове? Дзе ж ваша гордасць 
за сваю мову, за свой народ?

Паўтару яшчэ раз: усе мовы — руская, беларуская, 
польская і г. д. — вельмі прыгожыя мовы. Але ж на 
тэрыторыі Беларусі дзяржаўнай павінна быць беларуская 
мова. (Адамовіч Мікалай Адамавіч, грамадзянін Ьеларусі, 
г. Мінск. 29.10.92 г.)

3 вялікай цікавасцю сочым за работай сесіі Вяр- 
хоўнага Савета. Няма мяжы нашаму абурэнню, калі чу- 
ем як некаторыя дэпутаты, патрабуючы дзяржаунага 
двухмоўя, імкнуцца знішчыць родную мову. Мы добра 
разумеем, што ўвядзенне ў якасці дзяржаунан рускан 
мовы непазбежна прывядзе ва ўмовах нашан Рэспублікі 
да гібелі нацыі, народа. Яшчэ Ф. Багушэвіч у мінулым 
стагоддзі папярэджваў: «Не пакіданце ж мовы нашан бе 
ларускай, каб не ўмёрлі!» Як жа трэба не любіць сваю 
Бацькаўшчыну, не паважаць свой народ, каб жадаць яму 
заўчаснай гібелі! _ „ .

Сёння ў людзей адабралі ўсё: заробленыя працоунымі 
мазалямі грошы, здароўе, паэбавілі дастойнага чалавека 
жыцця. I вы, шаноўныя дэпутаты, збіраецеся адабраць 
апошняе: пазбавіць права думаць, гаварыць, вучыцца на 
беларускай мове. . .

Мы выражаем рашучую нязгоду з тымі дэпутатамі, 
што адцураліся ад сваёй Бацькаўшчыны, ад беларускан 
мовы. У суверэннай дзяржаве павінна быць дзяржаунам 
толькі адна мова — родная!

Просім давесці нашу пазіцыю да допутатау Вяр- 
хоўнага Савета. Настаўнікі Сырмяжскай СШ Мядзель- 
скага раёна. (Сапега П. А., Харэвіч Г. В., Карнеева М. Б., 

Пакулыііцкі Б. У., Пашкевіч Г. В., Варанько A. I., 
Пішчака Т. Л., Калеснік Г. П. 03.11.92 г.)

Паважаныя дэпутаты! Нам, настаўнікам, работнікам 
кульіуры, жыхарам Мядзельшчыны, лёс роднай мовы і 
культуры ніколі не быў абыякавым. Таму сёння ўзнятас 
пытанне ў Вярхоўным Савеце Рэспублікі Беларусь аб 
пераглядзе Закона аб мовах у Рэспубліцы Бсларусь асаб- 
ліва нас непакоіць. На гэты конт у нас свая думка.

Колькі ж спатрэбілася сапсаваць нерваў і крыві на- 
шым сапраўдным народным абраннікам, каб у былым 
СССР вытрымаць націск процістаяння і адстаяць Закон 
аб мовах, надаўшы беларускай мове статус дзяржаўнай! 
Няхай гэты Закон яшчэ не такі дзейсны, як хацелася б, 
папяровы, але ён усяляе нам, беларусам, веру і надзею, 
што спакваля наша мова набудзе сваю моц; ён спрыяў 
першым парасткам адраджэння нашай культуры, спадчы- 
ны, служыць стымулам больш сур ёзна ставіцца да выву- 
чэння роднай мовы ў школах і ВНУ. Прытым гэты Закон 
аб мовах не прыніжае годнасці моў іншых народаў.

Што ж — сёння гэты Закон у незалежнай Рэспубліцы 
Беларусь павілен страціць сваю сілу? Відаць, некаму 
вельмі нявыгадна, каб беларус стаў гаспадаром у сваёй 
роднай хацс, каб беларусы мелі гонар людзьмі звацца.

Паважаныя дэпутаты! Вам мы даверылі наш лёс, лёс 
нашай бсларускай нацыі, лёс будучыні нашай Беларусі. 
Псраглядаючы Закон аб мовах, не дапусціце непа- 
праўную памылку, зацвердзіўшы Закон аб дзвюх дзяр- 
жаўных мовах. .

Гістарычпыя факты ўжо даказалі, што афіцыннае 
панаванне рускай мовы не толькі адціснула мовы нацы- 
янальных меншасцей, але прывяло (як у нас на Беларусі) 
амаль да знішчэння іх. На вялікі жаль, многія 3 нашых 
беларусаў не валодаюць сваёй мовай, пагарджаюць ёй, 
занядбалі культуру, адцураліся ад спадчыны, нагадваюць 
манкуртаў і янычараў.

А што стане пры такіх умовах яшчэ праз дзесяці- 
годдзе? Наша мова загіне. Загіне культура. Загіне і сама 
нацыя. 4 „

Божа вас уратуй, каб вы, ап яненыя сілан улады, 
увайшлі ў гісторыю як магільшчыкі беларушчыны, 
падпісаўшы смяротны прыгавор беларускай мове. 
Увайдзіце ў гісторыю як абаронцы беларускай мовы, за-

цвердзіўшы Канстытуцыяй статус яе дзяржаўнасці. (Пя- 
стун В. I., Куліцкая С. С., Маўчан I. У., Янель Н. I., 
Хіхіч В. Ю. і інш., усяго 23 подпісы, Мядзельскі раён. 
30.10.92 г.)

3 абурэянем чую выступы «народных» дэпутатаў суп- 
раць беларускай мовы, сцяга і герба. У расейскіх 
шавіністаў і ў іх халуёў з беларусаў, якія выступаюць 
ад імя беларускага народа, праразаецца зноў звярыны 
аскал. Няхай яны псмняць — час не той і беларусы ўжо 
не тыя! (А. Блінкоўскі, г. Баранавічы. 09.11.92 г.)

Мне вельмі спадабаліся выказванні на сесіі аб роднай 
мове С. Шушкевіча і Н. Гілевіча, якія вельмі коратка, але 
трапна вызначылі гістарычны шлях яе развіцця ў мінулым 
і яе ролю ў сучаснай незалежнай Рэспубліцы Беларусь.

I сапраўды, якая ж гэта будзе незалежная Рэспубліка 
Беларусь, калі яна будзе мець дзве дзяржаўныя мовы? 
Гэта раўназначна таму, што ў аднаго дзіцяці дзве «род- 
ныя» маці.

Кожная незалежная краіна павінна мець адну родную 
МОВу — як і дзіця адну маці. Нам не трэба ні палані- 
затараў, ні русіфікатараў, якія сілай навязвалі нам сваю 
мову, узяўшы ўладу ў свас рукі. Хопіць! Дзякуй про- 
стаму беларускаму народу, які пранёс яе праз усе нягоды, 
хоць скалечаную і знявечаную. Дык няхай яна будзе 
адзінай мовай у нашай незалежнай краіне! Жыве Бела- 
русь! (Наталля Есіс з-пад Клецка, п/а Сіняўка. 05.11.92 г.)

Калі ў аркестры не хапае аднаго інструмента — 
сімфонія не атрымліваецца. Наша беларуская мова гэта 
дар Божы, каб мы хвалілі Бога. Кожны народ хваліць 
Госпада на сваёй мове, і ў гэтым хоры выпадае беларуская 
мова. За тое, што ў нашых храмах пануюць замежная 
польская і руская мовы, мы маем пакаранне Чарнобыльскай 
навалай. Надаўшы беларускай мове дзяржаўны статус, мы 
вяртаем яе ў царкву і касцёл. Калі ўсе вернікі-беларусы 
розных канфесій будуць хваліць Госпада на беларускай 
мове — атрымаецца сапраўдная сімфонія.

Хай, ласка Божая будзе з Вамі! (С. Захарэвіч, г. 
Мінск. 19.10.92 г.)

Шаноўнае спадарства! д
Вы называеце сябе прадстаунікамі народа. Але ж 

паглядзіце ўважліва навокал, як адарваліся вы ад народа. 
Вы не пытаецеся ў народа, ці патрэбны яму тон РЭФ^ 
дум (а дакладней, судзілішча) па мове, які вы хочаце 
правесці. Калі чалавек хворы, сапраўдны доктар не пытае 
яго, ці падабаюцца яму тыя ці іншыя ле^ЛТ^бела’ 
што хутчэй паставіць чалавека на ноп. Тое ж і з оела 
рускаю мовай. Мова - душа народа, а у беларусау гэтая 
5уша хворая. Чым жа думаеце вы, прадстаунікі народа 
прыпісваючы яму заведама смяротны рэцэпт ?! - " ? 
дзяржаўную мову? Каго вы хочаце падмануць? Народ. 
На што вы замахнуліся? Мова і народ - катэгорыі веч- 
ныя і больш значныя за вашае жыцце. Дык ці маеце вы, 
смертныя, права судзіць вечнасць? . „ - .

Замест таго каб спачатку хоць трохі узброіцца ведамі 
па гісторыі, культуры народа, які вы прадстаўляеце, вы- 
вучыць яго мову, вы адмаўляеце і псторыю, і культуру, 
і мову. Хто ж вы на гэтай зямлі?

Шаноўны Ніл Сымонавіч! Ведаючы Вас як сапрау- 
днага, надзейнага Беларуса, прашу Вас давесці да ведама 
Вярхоўнага Савета гэты ліст. Хан ведаюць, што белару 
ская моладзь бачыць у іх людзен учарашняга дня не 
здольных зрабіць ніводнага кроку наперад. Жыве Ьела 
русь! (Алесь Бразуноў, студэнт IV курса філфака БДУ, 
г. Менск. 23.10.92 г.)

Шаноўныя дэпутаты! Што ж Вы робіце з моваю на- 
шаю беларускаю? Колькі ж можна яе таптаць, ганьбіць 
Няўжо Вы не разумееце таго, што наданне рускан мове 
статуса дзяржаўнай ставіць крыж на бсларускан у 
існуючых умовах, а ўвогуле і на беларусах як этнасс

Народныя дэпутаты Беларусі, дык абараніце ж мо у 
нашу беларускую і нас, беларусаў, на Беларусі.

Божа, абарані і ты нас, не дай нам знікнуць з гэтан 
зямлі! (Аркадзь Хлань, Мінск. 23.10.92 г.)

Моя семья нз 7 человек счнтает: государственным 
языком должен быть белорусскнй. На сесснн многне де- 
путаты хотят ввестн русскнй язык государственным на- 
равне с белорусскнм. Где же логнка? Когда прнннмается 
решенне на сесснн, то оно прнннмается большннством.

Белорусов в республнке около 80%, почему же мень- 
шішство т.е. русскне, должно прнннматься во вннманне. 
Еслн прннять белорусскнй н русскнй языкн государствен- 
нымн, то Беларусь не должна называться Беларусыо, у 
нее нет языка, нет сувереннтета, нет государственностн. 
В таком случае Республнка Беларусь должна называться 
Русско-Белорусскнй кран.
г. Мйнск. 04.11.92 г.)

(От семьй М. Костюкевйч,

Будслаў Мядзельскага раёна, 
выказванні некаторых народ-Мы, жыхары мястэчка

з трывогай і болем слухаем „ _„„„
ных дэпутатаў аб наданні рускан мове статуса дзяр 
жаўнай у Рэспубліцы Беларусь. Наданне рускам мове 
статуса дзяржаўнасці ў суверэннай Беларусі ганебна для 
нас беларусаў. Гэта здзек як з гістарычнан спадчыны
Белаоусі. так і з яе нашчадкаў.

Мы спадзяемся, што Вярхоўны Савет не зробіць гэтан 
гістарычнай памылкі, абароніць нашу мову ад па™?11» 
нацыю ад гістарычнага знікнення. Дзяржаунан мован у 
“"ерэннай Рэспубліцы Бсларусь павпша быць адна - 
беларуская. (Жук В. П., Лапко С. М., Будзько A. К. інш., 
усяго 23 подпісаў. 04.11.92 г.)

Паважаны Вярхоўны Савет! У сувязі з тым што пра- 
цэс беларусізацыі ў нашай рэспубліцы ідзс вельмі ма 
рудна і нават намецілася шкодная тэндэнцыя да супы- 
нення гэтага працэсу, патрабуем Вас улшыць наша 
пажаданне: адзінай дзяржаўнай мовай у рэепубліцы Бе- 
ларусь павінна быць беларуская мова. (Студэнты філ- 
сЬака IV курса ГДУ імя Ф. Скарыпы Кацапау A. М., 
кДіеараўЛ. I- леўчакка Л. М. і йш., У^о 97 ету- 
дэнтаў. 30.10.92 г.)

Паважаны Станіслаў Станіслававіч! He дайце згань- 
біць роднай мовы! He загубіце першых парасткау нацы- 
янальнага адраджэння! Дзяржаўная мова У нас адна 
беларуская. (Вучні 10 «Л» класа СШ № 32 ^. 1 омеля 
Афанчанка, Таранава, Сатарасценка, Парашчанка 
інш., усяго 20 подпісаў. 03.11.92 г.)

Паважаныя дэпутаты! У беларускім парламенце аб- 
мяркоўваецца пытанне пра тое, быць ці не быць дзяр^

жаўнай беларускай мове на Беларусі. Некаторыя дэпу- 
таты спасылаюцца пры гэтым на большасць людзей, 
якія быццам бы гавораць па-руску. Але ж гэта ў Мінску. 
А Мінск — гэта яшчэ далёка не ўся Беларусь. Жыхары 
шматлікіх вёсак, мястэчак, раённых і абласных гарадоў 
лічаць сваёй роднай мовай беларускую. Дык хто ж даз- 
воліць сабе пазбавіцца прызнанага ва ўсім свеце права 
карыстацца ёю? Павсрце, усе людзі, у тым ліку і вы, 
паважаныя дэпуіаты, страціце шмат. Нельга будзе 
шчасліва жыць у несправядліва пабудаваным грамадстве. 
Глыбока ў падсвядомасці вы будзеце адчуваць сваю віну 
за несправядлівае рашэнне, за тое, што не апраўдалі 
даверу перад народам, (Н. Баранава, Мінск. 04.XI 1992 г.)

Мы, вучні дзесятых класаў школ г. Гомеля, слухачы 
падрыхтоўчага класа вучэбна—вытворчага камоіната П 
пры кафсдры беларускай мовы Гомельскага дзяржаўнага 
універсітэта імя Ф. Скарыны, лічым недапушчальным 
увядзснне дзвюх моў дзяржаўнымі ў самастойнай і неза- 
лежнай Рэспублійы Беларусь.

Нам прыходзіцца сёння спсцыяльна вывучаць бела- 
рускую мову, нашу родную мову, якой нас не вучылі, 
таму не хочам, каб нашы дзеці he ведалі сваёй мовы, 
як мы. Хочам, каб у нашай краіне ўсе размаўлялі ці 
маглі размаўляць на беларускай мове. (23 слухачы ВВК- 
II. 10.11.92 г.)

Шаноўны Ніл Сымонавіч! Паважаныя члены Камісіі!
Работнікі ўстаноў культуры Мядзельскага раёна 

Мінскай вобласці глыбока заклапочаны лёсам нашай род- 
най беларускай мовы, тым становішчам, у якім апынула- 
ся яна зараз пры абмеркаванні новай Канстытуцыі.

Колькі ж можна абкрадваць наш народ? I менавіта ў 
той час, калі так неабходна ўмацоўваць нацыянальны 
суверэнітэт Рэспублікі Беларусь, у час нацыянальна- 
культурнага адраджэння, які мы перажываем зараз.

Намі з вялікім задавальненнем быў успрыняты Закон 
аб мовах у Беларускай ССР, прыняты ў студзені 1990 
года. Тады здавалася, што ён карэнным чынам зменіць 
адносіны да беларускай мовы.

Але вось мінула амаль тры гады. За гэты час бібліятэкі 
нашага раёна папоўніліся амаль на 90 тыс. новых выдан- 
26

няў. I сярод іх толькі 16 тыс. кііігі на беларускай мове, 
астатнія — рускамоуныя»

А мы ж разам з прадстаўнікамі сферы народнам аду- 
кацыі павінны дапамагаць людзям авалодаць роднан 
мовай. Таму адразу ж пасля прыняцця Закона усе справа 
водства ў аддзеле культуры, цэнтралізаванан б1^ятэчна 
сістэме было пераведзена на беларускую мову, пера 
аформлены інтэр’еры большасці бібліятэк раена з Ул‘кам 
беларускага нацыянальнага каларыту, чытачы аб яд- 
налісяУў такія аматарскія аб’яднанні, як «Бацькаушчына», 
«Спадчына», неаднаразова прайшлі святы беларуска 
кнігі, беларускай культуры, адраджаюцца беларускія свя-

I калі зараз ставіцца пад пагрозу існаванне і развіццё 
пашай нацыянальнай мовы, то становіцца страшна за 
нашых нашчадкаў, за нашу будучыню. Мова ж наша 
гзта наша гісторыя, наша сучаснасць і наша будучыня. I 
ніхто не мае права падвяргаць гэта сумнешію.

Вельмі спадзяёмся, што наш Вярхоуны Савет усвя 
доміць словы нашага выдатнага беларускага паэта Ф. 
Багушэвіча: «Не пакідайце ж мовы нашан беларускан, 
кабУне ўмёрлі!» (Л. У. Несцяровіч, Р. М. Роуда, Л. У. 
Сліжэўская, М. Іванова, В. В. Урбановіч t шш., усяго 
67 подпісаў. 23.11.92 г.)

Паважаныя дэпутаты!
Я простая жанчына, не палітык. Пішу, каб перадаць 

свой боль і абразу за растаптаную, знішчаную, па- 
крыўджаную родную мову. Здавалася, настаў момант для 
яе адраджэння. Але ж знаходзяцца такія сілы, сярод якіх 
і нашы выбраннікі, якія дзеля сваіх палітычных амбіцый 
гатовы пахаваць зажыва ўсё беларускае.

Прашу ўрад і дэпутатаў забараніць генацыд над бе- 
ларускім народам усялякім русіфікатарам і антыбела- 
рускім элементам. Мы на сваёй Бацькаўшчыне і хочам 
размаўляць на сваёй мове. Беларуская мова павінна быць 
адзінай, дзяржаўнай. У нашых нядобразычліўцаў далёкі 
прыцэл. Спярша знішчыць мову, а затым і незалежнасць 
рэспублікі. У іх на гэты конт ёсць вопыт. Няўжо гэтым 
людзям малы крыві і ім не церпіцца распачаць крывавую 
бойню і на нашай шматпакутнай зямлі?! (Думбенец О. Н., 
г. Клічаў. 05.11.92 г.)

Спадары і таварышы дэпутаты! У вашым асяроддзі, 
,ды ў краіне наогул, заўважаецца тэндэнцыя — зрабіць 
рассйскую мову дзяржаўнай, г.зн. увесці ў краіне 
афіцыйнае двухмоўе. Гэты акт, калі ён адбудзецца, стане 
смяротным прысудам для беларускай мовы, культуры ды 
ўсяго нашага адраджэння. Мы пратэстуем супраць увя- 
даення двухмоўя і патрабуем ад вас — не будзьце ге- 
растратамі, выканаўцамі смяротнага прысуду нашай 
Бацькаўшчыне. Рана ці позна за вамі зачыняцца дзверы 
Вярхоўнага Савета, але пра вашыя дзеянні будуць па- 
мятаць людзі і пасля вашай смерці. Толькі ад вас залежыць 
— праклянуць вас нашчадкі ці ўспомняць добрым словам. 
Апамятайцеся, пакуль не позна, і не дапусціце двухмоўя! 
(Андрэй Пяткевіч, Галіна Плаўская, в. Уселюб, Наваг- 
радскі раён. 12.11.92 г.)

Кажуць, народ мае нікчэмную самасвядомасць...
А вы чулі калі-небудзь, як сцішаецца тралейбусны 

люд пры першых словах сялянскай бабулі, што прыехала 
пагасцяваць да сваіх гарадскіх дзетак-кветак і любых 
унучкаў? Бывае, з такой непасрэднасцю і адкрытасцю 
яна распавядае пра іх, што, здаецца, у гэтую агульную 
суталаку ўсялілася агульная душа. I мова яе такая пяву- 
чая-ладная-зграбная-складная. I па добрых усмешках 
пасажыраў здагадваешся, што амаль усе яны ў гэтую 
хвіліну ў сваёй роднай вёсцы-селішчы ці ў летнім баса- 
ногім дзяцінстве...

He, народ мае свядомасць. He мае яе асноўная боль- 
шасць наменклатуршчыкаў. 3 іх і павінна пачынацца 
выпраўленне. Народ што, народу жыць-выжываць трэба. 
А як будзе прыклад — народ адгукнецца.

Пагарджаць мовай — значыць пагарджаць людзьмі, 
якія сеюць і збіраюць для нас збожжа-хлеб. Пагарджаць 
мовай — значыць праяўляць невуцтва і ляноту да мовы, 
у слоўніку якой больш двух мільёнаў слоў. Няўжо не 
зразумела, што мы адбрыкваемся, адкідваем, адпіхваем 
ад сябе інтэлектуальнае багацце, выкрышталізаваную і 
адшліфаваную міратворчую, жыццятворчую філасафіч- 
ную сістэму! Доказы? Акіньце думкай і вокам сусвет.

Мова — гэта жывы гістарычны ланцужок, што ад лю- 
дзей даўніх перадаецца людзям будучым і наадварот. A 
ён ужо як павуцінка... Хто будзе заўважаць-паважаць 
іншых, тым больш быць паважаным, калі не паважае

сваіх каранёў? Калі адарваўся ад іх, дык ён не дасць ура- 
джаю. Гэтага дзікуна куды выкінеш, прышчапіцца такому 
падсабіць трэба. Уразумсць бы нам, што мець сваго мову — 
жыць сваім розумам, сваёй галавой. Як вядома, «усе мовы 
панскія». Але ўсе іншыя мовы жывуць свабодна ў адпа- 
ведных дзяржавах, а беларуская мова ў сваёй дзяржаве 
дзесяць год яшчэ будзе сіратой. Ці свая гэта дзяржава, 
ці дзяржава ўжо гэта, з чаго пачынаецца дзяржава і дзе 
яе мудрасць? Сорам дый годзе! (У. Ярохаў, г. Гомель. 
21.10.92 г.)

Паважаны таварыш Старшыня! У сродках масавай 
інфармацыі зараз вядзецца размова аб увядзенні ў Бела- 
русі дзяржаўнага двухмоўя.

Дык вось ведайце нашу думку: ніякага двухмоўя 
нельга ўводзіць! Інакш нашай роднай беларускай мове не 
выбрацца наверх. Той здзек, што тварыўся над мовай 
дагэтуль, працягвае сваю ганебную справу.

Таму як найхутчэй неабходна прымаць захады да 
актывізацыі адраджэння беларускамоўнай тэрміналогіі ва 
ўсіх сфсрах дзейнасці. (17а даручэнню членаў суполкі 
ТБМ старшыня суполкі М. Валько, член суполкі 
Я. IIIыійканава, г. Йясвіж. 16.10.92 г.)

. Патрабаванне шэрагу дэпутатаў правесці рэферэндум 
па мове — што гэта? Абракадабра? I грошай ужо не шкада! 
Немцы, французы, украінцы, армяне і г.д. не дакаціліся 
да такога сораму. Дурню вядома: калі гэта дзяржава, 
скажам, Францыя, то і мова дзяржаўная французская. 
Няўжо не разумееце, народныя выбраннікі? Палітычныя 
амбіцыі зусім засланілі ад усяго зямнога вашыя вочы. 
Дык што, мы вас выбіралі, каб вы знішчалі нашу родную 
мову? Яна і так раскрыжавана на крыжы. (Чыкіна Йіна 
Паўлаўна, г. Івацэвічы. 10.11.92 г.)

Паважаны Ніл Сымонавіч!
3 вялікім непакоем мы сочым за дыскусіямі, якія 

разгарнуліся на старонках газет, на радыё, тэлебачанні, 
асабліва на сучаснай сесіі Вярхоўнага Савета, накірава- 
ных на рэвізію дзяржаўнага Закона аб мовах, нашай 
сімволікі, якія з’яўляюцца ключом сутнасці ў развіцці

нацыянальнай дзяржаўнасці і самабытнасці беларускага 
народа.

Мы лічым, што пад сцягам ідэй дзвюх дзяржаўных 
моу распачата тонкая, далёка прадуманая акцыя суп- 
раць адраджэння нацыянальнай культуры.

Мы перакананы, што нацыянальная мова — гэта 
фундамент фарміравання нацыяналыіай самасвядомасці. 
Дзяржаўнай мовай павінна быць толькі беларуская мова.

Просім данесці нашу думку дэпутатам Вярхоўнага 
Савета Рэспублікі Беларусь.

(Па даручэнню камісіі па адукацыі, справах моладзі 
Баранавіцкага раённага Савета пародных дэпутатау 
старшыіія камісіі Буцько Б. I, 19.11.92 г.)

была дзяржаўнай, ці каб былі дзвс мовы дзяржаўныя — 
руская і беларуская.

Паважаныя дэпутаты, марныя вашы выступленні. Бе- 
ларуская мова ў нас павінна быць дзяржаўнай!

Пасля рэвалюцыі ў Мінску былі адкрыты беларускія, 
рускія, польскія, жыдоўскія і адна татарская школа. У 
беларускіх школах былі 4 урокі па рускай мове, у рускай 
школе — 2 урокі па беларускай мове. Руская мова была 
як замежная, і ніхто не гаварыў, што яму не даюць 
вучыцца на сваёй мове.

На працягу стагоддзяў кіраўнікі, асабліва рускія, му- 
чылі беларускую мову, як юды мучылі Ісуса Хрыста. 
(Ліпень Антон Іванавіч, г. Мінск. 05.11.92 г.)

Паважаныя сумленныя дэпутаты і дэпутаткі! Ад Вас 
залежыць лёс беларускага народа. Усім вядома, што 
царскі ўрад не любіў беларусаў і не дазваляў беларусам 
вучыць сваю беларускую мову, а хто спрабаваў вучыць 
таго цяжка караў, ссылаў на Урал і ў Сібір на знішчэнне ’. 
Беларускія кіраўнікі — старшыня Саўнаркама Беларусі 
Адамовіч, Янка Купала, Якуб Колас, Язэп Лёсік, каб 
скарэй адкрыць беларускія школы, арганізавалі трохме- 
сячныя курсы па вывучэнню беларускай мовы, на курсы 
прымалі адукаваных людзей. Пасля заканчэння курсаў 
усе курсанты былі накіраваны настаўнікамі ў школы, каб 
выкладаць беларускую мову вучням і насельніцтву Бела- 
русі. У 1922 г. бьглі адкрыты па ўсёй Беларусі беларускія 
школы, у школу ішло ўсё насельніцтва Беларусі, каб 
навучыцца пісаць і чытаць на сваёй беларускай мове, у 
школу прыходзілі мужчыны і жанчыны, ужо не кажучы аб 
дзецях. He хапала партаў, там на вокнах, на падлозе 
пісалі і чыталі. Гэты дзень быў святам для беларускага 
народа. Але не доўга беларусы цешыліся сваёй мовай. 
Калі Сталін абвясціў сябе дыктатарам, у Беларусь па- 
насылаў рускіх наймітаў, пачаліся рэпрэсіі, у першую 
чаргу сталі арыштоўваць настаўнікаў, работнікаў РАНА, 
аблана, гарана, работнікаў Акадэміі навук і другую інтэлі’ 
генцыю, сталі закрываць беларускія школы. Хто гаварыў 
па-беларуску з таго смяяліся, а пасля і высылалі на Урал.

Цяпср Беларусь адраджае сваю знішчаную за 70 гадоў 
беларускую мову. Але гэта не лёгка зрабіць, ёсць дэпу- 
таты, якія выступаюць на сесіі і крычаць, каб руская мова 

Шаноўныя народныя дэпутаты незалежнай Беларусі!
Сёння не сакрэт, што прыняты вышэйшым органам 

дзяржаўнай улады рэспублікі Закон «Аб мовах у Рэс- 
публіцы Беларусь» выконвасцца нездавальняюча. Разгор- 
нута беспрэцэдэнтная кампанія па шальмаванню роднага 
слова і за наданне дзяржаўнасці рускай мове — хай і 
цудоўнай, але мове суседняй дзяржавы. На жаль, не 
паказвае, прабачце за шчырасць, прыкладу павагі да род- 
най мовы і наш парламент, ва ўсякім разе многія дэпу- 
таты.

Мяне здзіўляе, чаму народныя дэпутаты ад Віцебшчы- 
ны, нашага блакітна-зялёнага краю, шаноўныя Мікола 
Сцепаненка і Мечыслаў Грыб, Яўген Глушкевіч і Яўген 
Радзецкі, Васіль Трафіменка і Васіл Чэпік, Янка Авін і 
Янка Цярэшка, Мікола Федарчук і Міхась Васілеўскі, 
якіх я ведаю як цудоўных людзей, з якімі на працягу 
многіх гадоў з’еў разам не адзін пуд солі, у час работы 
нашага парламента амаль не карыстаюцца родным сло- 
вам. Гэтыя дэпутаты добра валодаюць беларускай мовай, 
ведаю па сумеснай працы.

Або чаму Генадзь Карпенка і Віктар Ганчар таксама 
забыліся пра матчыну мову, дзе-дзе, а ў Маладзечне 
большасць размаўляе па-беларуску.

I зусім не зразумела, што дэпутат Уладзімір Станкевіч 
з Крывічоў, мой зямляк, за якога бацька галасаваў у 
Свіры, таксама забыўся, што ён беларус.

I паважаны Вячаслаў Мікалаевіч Кузняцоў абяцаў — 
пры абранні намеснікам Старшыні Вярхоўнага Савета —

карыстацца беларускай мовай, якую добра вывучыў яшчэ 
ў школе.

Пара падняцца ў атаку за роднае слова і народным 
дэпутатам ад ветэранаў і іншых грамадскіх арганізацын. 
Няўжо не зразумела, што пакуль наш парламент не будзе 
працаваць на роднай мове, аб чым ветліва сказаў і сусед 
Альгердас Бразаускас, цяжка і амаль немагчыма пера- 
ходзіць на беларускую мову ў рэспубліканскіх, абласных, 
раённых і гарадскіх установах.

Калі дэпутаты будуць шанаваць бацькоўскае слова, 
тады ў Вярхоўным Савеце не будуць выступаць на за- 
межнай мове паважаныя Янчук і Багданкевіч, Лінг і 
Бадзей, Казлоўскі і Ягораў і іншыя кіраўнікі.

Словам, выкананне прынятага Вамі Закона «АО мовах 
у Рэспубліцы Беларусь» у Вашых руках, шматпаважаныя 
народныя абраннікі. Давайце ж будзем яго выконваць.

3 павагай! (Янка Тышко, работнік кінафікацыі, г. Ві- 
цебск. 16.02.93 гА

Вярхоўны Савет Рэспублікі Беларусь!
Мы, студэнты і выкладчыкі філалагічнага факультэта 

Беларускага дзяржаўнага універсітэта, занепакоены аб- 
меркаваннем артыкула аб дзяржаўнай мове праекта Кан- 
стытуцыі.

Дзяржаўная двухмоўнасць, якую прапануюць пры- 
няць некаторыя дэпутаты, гэта не што іншае, як працяг 
каланіяльнай палітыкі Расійскай імперыі на Бела- 
русі.працяг моўнай асіміляцыі і разбурэння беларускага 
этнасу. Чаго варты той суверэнітэт, які не забяспечвае 
беларусу права на свабоднас, не ўшчэмленае ніякімі 
палітычнымі акалічнасцямі валоданне беларускан мован 
у Рэспубліцы Беларусь?

Мова — гэта вельмі далікатная сфера духоунага жыц- 
ця нацыі, якая не можа быць аб’ектам дылетанцкіх спрэ- 
чак і спекуляцый, тым больш на ўзроўні Вярхоўнага Іа- 
ВС Шаноўныя народныя дэпутаты! У многіх з вас, як і ў 
іншых грамадзян нашай рэспублікі, дзесяцігоддзямі вы- 
хоўвалася пагарда да беларускага слова, да мовы сваіх 
бацькоў і дзядоў. He адбірайце ж у вашых дзяцем і 
ўнукаў магчымасць адчуваць сябе людзьмі, сапрауднымі 
гаспадарамі на сваёй Бацькаўшчыне! He рабіце нас ду- 
хоўнымі жабракамі, пасмешышчам перад цэлым светам.

Мы звяртаемся да вашага сумлення і гонару, да вашан 
адказнасці перад беларускім народам. Узаконенае руска-бе- 
ларускае двухмоўе (руская мова аўтаматычна заняла б вя- 
дучае становішча, якое і зараз незаконна падтрымліваецца 
структурамі ўлады) можа стварыць небяспечны прэцэдэнт, 
калі пачнецца барацьба за дзяржаўнасць польскан, 
яўрэйскай, украінскай, літоўскай, татарскай і іншых моу, 
носьбіты якой у той ці іншай колькасці жывуць на Беларусі.

Шаноўныя народныя дэпутаты! Нявсданне беларускан 
мовы або нежаданне ўспамінаць яе сення — не аргумент 
для палітыкаў і заканадаўцаў. . .

Мы просім, каб вы самі выконвалі і давалі прыклад 
выканання законаў, прынятых Вярхоўным Саветам. Рэс- 
публіка Беларусь ужо мае Закон аб мовах, які рэгулюе 
моўныя стасункі ў нашай дзяржаве Асноўнае палажэнне 
гэтага Закона - аб дзяржаўнасці беларускан мовы - і 
павінна быць замацавана ў Канстытуцыі Рэспублікі Бе- 
ларусь. (Таццяна Богдан, Ларыса Бабкова, Людміла Мядз- 
ведзік, Таццяна Рабаткоаіч, Аксана Спрынчан, Ірына 
Пяхота, Ігар Нячай, Андрэй Стахоўскі, Арына Гаурон, 
Кацярына Супей, Міхаіл Цмыг, Мая Таваранак і інш., 
усяго 361 подпіс. 08.12.93 z.)

Ліст дэпутатам

Паланізацыя і русіфікацыя, што праводзіліся некалькі 
стагоддзяў у дачыненні да беларускага насельніцтва, на- 
неслі велізарную шкоду яго нацыянальнан самасвядо; 
масці. Асабліва ўзмацніўся працэс асішляцыі карэннага 
насельніцтва Беларусі ў апошнія дзесяцігоддзі: значна 
звузілася сфера ўжывання беларускан мовы, пад пагрозан 
апынулася само яе існаванне, многія пакаленні былі паз- 
баўлены сваёй культурна-гістарычнай спадчыны, у іх вы- 
хоўваўся комплекс этнічнай непаўнацэннасці і г. д. 1 
толькі сучасныя працэсы нацыянальнага адраджэння ва 
ўмовах дзяржаўнай незалежнасці Беларусі стварылі пер- 
спектыву спынення размывання менталітэту беларусау, 
вяртання да іх мовы, культуры. Аднак нападкі на бела- 
пускую мову, як і на беларускасць наогул, піто развязаны 
цяпер у рэспубліцы (і на Берасцейшчыне, у прыват- 
насці), прымусілі нас выступіць не толькі у абарону дзяр- 
жаўнай мовы дзеля яе захавання, але прадухілення 
міжнацыянальных канфліктаў.

Лічым беспадстаўнымі патрабаванні аб увядзенні ў ранг 
дзяржаўнай мовы рускай у межах Брэсцкай вобласці і рэс- 
публіцы наогул. У вобласці па перапісе насельніцтва 1989 
г. пражывала 82,7% беларусаў, з іх звыш 90% свабодна 
валодалі роднай мовай. У нашым моцна зрусіфікаваным 
грамадстве толькі дзяржаўнасць адной мовы (беларускан) 
можа забяспечыць яе далейшае існаванне і развіццё. Неда- 
пушчальна рабіць рускую мову, што пануе ва усен 
інфармацыйнай прасторы былога СССР, дзяржаунан У Рэс- 
публіцы Беларусь і таму, што яна мае такі статус у Расн.

Прызнаючы самабытнасць матэрыяльнай культуры, тра- 
дыцый, звычаяў, побыту заходнепалескага гісторыка-этнаг- 
рафічнага рэгіёна і неабходнасць іх вывучэння, зберажэння 
і памнажэння, рашуча адвяргаем патрабаванні грамадска 
культурнага аб’ядна’шя «Полісьсе» аб наданні заходнепа- 
лескай мовс статуса дзяржаўнай. He адмаўляючы пэўнага 
ўкладу яцвяжскіх плямён, як і балтаў наогул, у ста- 
наўленні беларускай народнасці, сваю пазіцьпо грунтуем на 
дадзеных сучаснай навукі: адсутнічаюць гістарычныя, ар- 
хеайагічныя і моўныя падставы для сцвярджэння ао 
існаванні зараз яцвяжскага этнасу на тэрыторыі Заходняга 
Палесся. Гістарычна гэты рэгіён заўсёды з яўляуся сас- 
таўной часткай Беларусі — з XIV ст. Берасцейшчына 
ўваходзіла ў склад Вялікага княства Літоўскага. Як свед- 
чаць перапісы насельніцтва на працягу апошніх 100 гадоу, 
пераважная большасць карэнных жыхароў Заходняга Па- 
лесся ўсведамляе сябе прыналежнымі да беларусаў.

Нашы продкі заўсёды вызначаліся гасціннасцю, 
цярпімасцю да іншых канфесій і нацыянальных суполь- 
насцей, што жылі побач з імі. Беларуская інтэлігенцыя, 
як адзначаў у 1915 г. Максім Багдановіч, ніколі не ўпа- 
дала ў шавінізм, не імкнулася да змяншэння правоў су- 
седніх нацыянальнасцяў дзеля паўнаты самастойнага 
развіцця. Беларусы ў мінулым ахвяравалі сабон, као са- 
дзейнічаць вольнаму існаванню народаў-суседзяу, узоа- 
гачалі іх культуру. Ва ўмовах сучасных працэсаў адрад- 
жэння ў Беларусі недарэчнымі выглядаюць выказванні 
наконт ушчамлення правоў чалавека на моўнай глебе. 
Гэта абвяргае Закон аб мовах у рэспубліцы, дзе гаворыц- 
ца аб тым, што «статус беларускай мовы як дзяржаунан 
не закранае канстытуцыйных правоў грамадзян іншых 
нацыянальнасцей карыстацца рускай ці іншымі мовамі...» 
Няма і парушэнняў Усеагульнай дэкларацыі правоў чала- 
века. Згодна з гэтым сусветным юрыдычным дакументам, 

«бацькі маюць права прыярытэту ў выбары віду адукацыі 
(а не мовы - аўт.) для сваіх малалетніх дзяцен».

Выкладчыкі Брэсцкага дзяржаўнага педагагічнага 
інсгытута імя A. С. Пушкіна. Гэтым лістом мы звяртаем 
увагу парламента рэспублікі на неабходнасць захавання 
дзяржаўнасці толькі адной мовы —беларускан. Мова цэлага 
народа належыць не аднаму пакаленню. (Выкладчыкі Брэсц- 
кага педінстытута Майсейчык Л. А, Стэльмах Н. М., 
Калянковіч I. I., Піваварчык I. В., Новік М.. L>
Н П Вабішчэвіч A. М. і яшчэ 30 подтсау. 18.12.92 г.)

Старшыні Вярхоўнага Савета Рэспублікі Беларусь С. 
С. Шушкевічу „ „ . „

Акадэмічная рада Таварыства беларускан мовы імя 
ф Скарыны звяртае Вашу ўвагу на кампашю з боку шэрагу 
арганізацыяў і партыяў, аб’яднаных у каардына^йпш 
камітэт, ігнаруючых Закон аб мовах на Беларусі, д 
маўляючых права нашай Бацькаўшчыны на нацыянальна 
дзяржаўны суверэнітэт. На разгляд чаргован сесп бсла- 
рускага парламента імі рыхтуецца вынесці пытанне аб 
наданні расейскай мове дзяржаўнага статуса на тэрыто- 
рыі суверэннай Беларусі. Здзяйсненне такога акту будзе 
нс маючым сусветнага аналагу глумленнем над цэлым 
народам з багацейшай гісторыка-культурнан спадчынан. 
У сённяшняй сітуацыі ён надалей замарозіць развіцце 
беларускай нацыі, пазбавіць яе перспектывы. Білінгвізм 
- ненатуральная з’ява, шкодная для развіцця нармаль- 
най свядомасці. Беларуская мова — першая у славянскім 
свеце на якой друкавалася Біблія, стагоддзі дзяржауная 
ў Вялікім княстве Літоўскім, — здольная сення і у 
будучыні выконваць усе функцыі ў цывілізаваным гра- 

МЭДСябры Акадэмічнай рады ТБМ спадзяюцца на ўзва- 
жаны, добры розум народных дэпутатау і Вас як Стар- 
шыні Вярхоўнай Улады на Беларусі. (Язэп Стапановіч, 
старшыня Рады, г. Менск. 12.10.92 г.)

Шаноўныя нашы выбраннікі!
3 болем і вялікай заклапочанасцю мы успрынялі вы- 

казванні асобных дэпутатаў аб увядзенні у рэспубліцы 
дзяржаўнага двухмоўя.

Яшчэ зусім нядаўна вы нас узрадавалі прыняццем 
такога неабходнага дакумента — Закона аб мовах, вынікі 
якога ўжо відавочныя. Пачаў абуджацца нават і тон, у 
каго «дух заскаруз». Загучала роднае слова ў дзіцячых 
садках, пачатковых класах, ва ўстановах. Роднае слова 
згуртоўвае нас, заклікае даражыць сваёй спадчынан, ве- 
даць свае карані. Згубіць усё гэта — злачьінства.

Мы спадзяёмся, што не загубіце дзяржаунасць нашан 
мовы, не дасце ёй стаць падчарыцай на роднан зямлі. 
(Настаўнікі беларускай мовы і літаратуры Гродзенскай 
вобласці Скіба В. А., Сухоцкая Г. I., Клімуць В. I. і яйічэ 
30 подпісаў. 22.12. 92 г.)

Паважаны Станіслаў Станіслававіч.
Усё можна дараваць Вярхоўнаму Савету Беларусі: зрыў 

рэфэрэндуму, абрабаванне нашых укладаў у ашчадных бан- 
ках (адкладвалі на чорны дзень, лепшыя гады жывучы 
па-чорнаму), «кілбасу» — толькі не барацьбу супраць ад- 
раджэння. Нсльга аддаваць мову нашу на распыл.

Чаму Вы, Станіслаў Станіслававіч, дазваляеце неву- 
кам, пахабным людзям і адукаваным авантурыстам у 
званні народных дэпутатаў абражаць усіх свядомых &е- 
ларусаў? Робіцца гэта па-рознаму: або ад імя выбаршчы- 
каў патрабуюць спытаць беларуса, ці трэба яму, «тале- 
рантнаму, працаахвочаму», матчына мова, наперад 
ведаючы, што замучаны гісторыяй беларус-савецікус 
дасць згоду на «трасянку» (толькі адстаньце), або у фор- 
ме з пагардай кінутых, знявечаных беларускіх слоў у 
адрас апазіцыі і самога Старшыні.

Балюча і крыўдна.... Паглядзіш уважліва родненькае, 
манкуртнае тэлебачанне — і ахоплівае такая крыуда! Усе 
лезуць думкі: а мо Бог нас пакараў і даў нам іншамоуных 
начальнікаў, артыстаў, прадпрымальнікаў?

Станіслаў Станіслававіч, а дзе ж дзяржава. Няужо 
яна не ў сілах забяспечыць павагу да нас — карэнных. 
Дзе адраджэнне? Няўжо так і застанецца — па У. 
Караткевічу: «Край сагнуўся ў спіне, Край баіцца размо- 
вы пра волю, Край згубіў сваю мову. I матчынан песш 
напеў.... Нельга верыць у бога, Калі ён такое дазволіу, 
Цяжка верыць у люд свой, Калі ён такое сцярпеу».

Прабачце, калі Вы не дапусціце зруйнавамня нашан 
мовы — за Вамі мільёны цяпер маўклівых беларусаў. 
(Днатоль Калачоў. 05. 11. 92 г.)

Паважаныя дэпутаты!
Мы ніколі не пісалі ў найвышэйшы орган нашан 

Радзімы. Але сёння маўчаць нельга. Няўжо вы «е Р^У" 
мееце, што весці размову аб дзяржаунасці дзвюх моу у 
адной краіне - гэта смяяцца з сапраўдных беларусау, 
пляваць у твар ім і тым, хто разумее што беларуская 
мова павінна быць дзяржаўнай, толькі беларуская.

Колькі можна здзекавацца з карэннага насельшц 
гэтага краю, няўжо мы каго пакрыўдзілі на нашан зямлі. 
Чаму крыўдзяць нас, падкрэсліваючы, што на мове на- 
шыхУбацькоў нельга сказаць разумнае, добрае слова све- 
TV? Няўжо без рускай нас не зразумеюць.

Апамятайцеся, не рабіце пасмешышча з сябе і нас 
Будзьце прадбачлівымі, разумнымі, патрыетамі. Даіц 
нашым дзецям магчымасць увайсці ў свет з паваган д 
сябе, свайго народа, яго мовы’ ~

Мы нікога не пакрыўдзім на нашай зямлі, не крыудзіл 
б толькі нас, беларусаў. (Вабішчэвіч Андрэй, Вабіійчэвіч 
Людміла, Вабійічэвіч Ларыса, Вабішчэвіч Мікалай, Па 
лхкошка Віктар, Палукошка Галіна, Бандарчук Рыгор, 
Бандарчук Вольга, Бандарчук Андрэй, Баіідарчук Павел. 
05.11.92 г.)

Паважаны Вярхоўны Савет!
У сувязі з тым, што працэс беларусізацьп у нашан 

пэспубліцы ў апошні час замарудзіўся, а дзе-нідзе можна 
ЕкмеіДць нават тэндэнцыю да адступлення на старыя 
пазГцыЕ мы патрабуем улічыць нашую прапанову: 
адзінай дзяржаўнай мовай у Рэспубліцы Беларусь 
павінна быць беларуская мова. (Студэнты 111 кУРса 
фак. ГДУ імя Францыска Скарыны: Вінаградау С. Ул., 
Кляшчэўнікаў A. С., Пісараў М. М‘’СеР“™^ 
Дзенісенка В. Дз., Саўлевіч М. В. і шш., усяго 51 подтс. 
09.11.92 г.)

Верховному Совету
Нч однн нстнннчй патрнот белорусского народа не 

может подннмать вопроса о замене бел°Р^°™Х™ 
какнм-то другнм. Еслн кто подымает вопрос о другом 
государственІом языке, сразу возннкает вопросчьн нн- 
тересы от отстамвает: Москвы нлн Варшавы. Это в 
сст только соцнальную напряженность в нашен респуб-

лнке. Ведь надо помннть, что многне в Западной Бела- 
русн знают польскнй язык н что тогда может возннкнуть 
вопрос н о трехьязычнн. Поэтому мы обрашаемся к де- 
путатам: He голосуйте за двуязычне. Государственным 
языком должен быть только белорусскнй язык м о нл- 
какнх референдумах по языку не может быть н речн. 
(В. Жук, г. Гродна. 05.11.92 г.)

Уважаемые народные депутаты!
Очень долго длнлся ваш отпуск. А в это время в 

республнке набнрают моіць реакцнонные снльі, которые 
обьсднннлмсь в так званый коордннацнонный комнтет 
под руководством С. Гайдукевнча (странно — он ведуіцмй 
спецналнст Совета Мнннстров). От того, что онн себе 
позволнлн на мнтннге 17 сентября на пл. Незалежнасці, 
становнтся страшно. Это — шельмованне нсзавнснмостн 
(которая еіце зарождается), государствснной снмволнкн, 
белорусского народа, его языка н нсторіш. Короче, онн 
здесь собралнсь, чтобы воевать с беларуснзацней, с БНФ 
н Верховным Советом. Все это очень далеко от плюралнз- 
ма мненнй, здесь пахнет фашнзмом.

Нас это очень беспоконт. Мы не хотнм, чтобы на 
нашсй многострадальной земле разгорелся пожар вонны. 
Этн сіілы протнв возрождення белорусской націш бело- 
русской государственностн.

Как нзвестно, душой н лнцом націш является нацно- 
нальный язык. На Беларусн — бслорусскнй. Но он нуж- 
дается в возрожденнн, потому что повсюду звучпт только 
«велнкнй н могучнй». Так что русскому языку ннчего не 
угрожает. Мы, белорусы, прекрасно овладелн языком 
братьев-соссдсй. Теперь настала пора также овладеть н 
белорусскнм. От этого все станут только богаче н куль- 
турнее. Но вместо этого пошла масснрованная атака на 
белорусскнй язык во всех средствах массовой ннформа- 
цнн. Проводятся сомннтельные соцнологнческне нссле- 
довання, опросы об отношеннн к двуязычаю. Одурманн- 
вают народ прнмерамн стран, где прнсутствуют по два 
плм даже трн государственных языка (напр., Швейца- 
рня). Но этн страны — не едпнственные с такнмн языка- 
мн. Этн языкн еіце являются государственнымн на своей 
роднне: немецкнй — в Германіш, французскнй во 
Францші, нтальянскнй — в Нталнн. А в этнх странах 
Германня, Францня, Нталня — нет двуязычня.

Так жс должно быть в Беларусн, тем более, что аль- 
тернатнвы ей в мнре нет. Поэтому едннственное в мнре 
Белорусское государство должно нметь едннственный го- 
сударственный язык — белорусскнй. Н ннкакой другон.

Русскмй язык нмеет свою государственность в Росснн. 
На нсм разговарнвать нмкто пе запреіцает в Беларусн, но 
знать м уважать язык того народа, на зсмле которого жн- 
вешь, — обязаны все. Каждому народу язык дан от Бога, 
который должен жнть н звучать в оркестре языков мнра. 
Сейчас там нет белорусского. Его необходнмо возроднть, 
чтобы не нсчсзла нацня. Поэтому двуязычне на Белару- 
сн — эт0 смерть белорусскому языку, а значнт, u госу- 
дарству Беларусь.

Уважаемые народные депутаты!
He допустнте, чтобы псчезла белорусская государст- 

венность. Подумайте о свонх внуках м правнуках, кото- 
рые будут жнть на этой земле.

Еслн вы сейчас позволнте двуязычне, вы убьете буду- 
іцее свонх наследннков. Онн вам этого не простят, потому 
что это равноценно предательству. He бернте грех па 
свою душу: не дайте погнбнуть одному нз самых мело- 
днчных языков в мкре (после ятальянского).

Мы надеемся на вас. (Шавякова С., Будай Н., Ца- 
рэнкава Ж.., Галоўчык, г. Мйнск. 18.10.92 г.)

Паважаны спадар Ніл Гілевіч!
Звяртагося да Вас не толькі як да цудоўнага Народнага 

паэта, палымянага беларуса-патрыёта, выступленні якога 
глыбока западаюць у душу, не могуць не ўскалыхнуць 
сэрца, але і як да Старшыні Камісіі па адукацыі і куль- 
туры наконт адстойвання нашай роднай мовы, адзінай у 
Беларусі. Былі мы і палякамі, і рускімі, калі не маглі 
пачуць роднае слова нідзе, акрамя мастацкага слова на- 
шых паэтаў і пісьменнікаў. Думаю, прыйшоў час, мы 
значна больш чуем па радыё, тэлевізары роднае слова, 
выпісваем беларускамоўныя газеты «ЛіМ», «Наша слова», 
«Культура», аднак палеміка працягваецца, каб дзяр- 
жаўнай стала і руская мова. Ці ж гэта справядліва. Ці 
ж нашы галасы і патрабаванні выконваць Закон аб мовах 
нішто? Мы ж маем на гэта права ў роднай Беларусі! 
Всльмі Вас просім далучыць нашы галасы, просьбы, жа- 
данні адстаяць адзіную дзяржаўную мову — беларускую. 
Колькі радасці, захаплення прынёс названы ўжо закон,

але як моцна нас сціскае шматгадовая каланізацыя, не 
хочацца ім адмовіцца ад сваіх звычак прыгнятаць нас, 
беларусаў, на роднай Зямлі.

Мы, сям’я Астроўскіх, за родную беларускую мову, 
адзіную на Бсларусі. (Маці, сын, нявесшка Асшроускія, 
в. Валеўка Наваградскага раёна. 02.10.92 г.)

Шаноўны Старшыня Вярхоўнага Савета Рэспублікі 
Беларусь! й

Я не разумею, каму прыйшла ў галаву такая думка, као 
зрабіць у нашай Рэспубліцы Беларусь дзве дзяржауныя 
мовы. Гэта ж сорам на ўвесь свет і ганьба нашаму народу.

Мы, беларусы, былі, ёсць і будзем беларусамі са сваен 
роднай мовай, якая мае сваю гісторыю, якая для нас самая 
прыгожая і самая дарагая. Мова — гэта душа народа. У 
цяжкія для беларускага народа гады Якуб Колас гаварыу. 
«Пакуль я жывы, будзе гучаць мая родная беларуская мова».

А зараз — адраджэнне Беларусі ідзе, а нам навязва- 
юць у якасці дзяржаўнай расійскую мову. Што ж гэта 
такое?! Каму гэта патрэбна? Гэта ж ганьба усяму бела- 
рускаму ўраду, уладам усіх узроўняў.

Адна ў дзіцяці родная маці і адна ў нсзалежнан краіне 
Р. Б. павінна быць дзяржаўная мова. (Марыя Рудук, 
в. Елка Зельвенскага раёна. 21.01.93 г.)

Старшыні Камісіі ВС РБ Гілевічу Н. С.
У цікавае становішча трапіла наша родная мова. 1 не 

дачка, і не падчарка яна ў нашай дзяржаве. I дзе, у якон 
дзяржаве можа ставіцца такое пытанне: быць ці не быць. 
Мы страцілі мову, чалавечую годнасць, нацыянальную 
прыналежнасць. Гэта фактычна выміранне. He на- 
радзіліся яшчэ на свет такія сілы, якія б раз і назауседы 
вырашылі гэтае пытанне станоўча. Нам хочацца унесці 
хоць маленькі ўклад у гэту важную справу. Настаунікі 
беларускай, рускай і замежнай моў Маладзечанскага ра- 
ёна звяртаюцца да вас, народныя выбраннікі Рэспублікі 
Беларусь. Успомніце словы Л. Геніюш.

Як жыць — дык жыць для Беларусі, 
А без яе —зусім не жыць.

Давайце жыць для Беларусі, а яна патрабуе і больш 
уважлівых адносін да мовы. Дзяржаўнай павінна быць

толькі беларуская мова. (Пасечнік Н. А., Шаблына Т 
А. Рэўк Н. У., Барадака Я. А., Нехвядовіч Л. Я., Мацкевіч Л. 
Л, Плюцінская 3. I., Сарокіна, Ганіч Г. А., Міханава 3. 
М., Лужынская Р. А. 25.01.93 г.)

Добры дзень, шаноўны Спадар Гілевіч!
Дазвольце, калі ласка, звярнуцца да Вас не толькі як 

да дэпутата Выпіняе Рады Рэспублікі Беларусь і Стар- 
шыні Камісіі па адукацыі і культуры, але і як да рыцара 
нацыянальнага адраджэння нашае дарагое Бацькау- 
шчыны. Менавіта сучаснага рыцара адраджэння бачу я у 
Вашай асобе, калі чую ці чытаю Вашыя выступы, рыцара, 
які ўзброены сілаю высокага духоўнага інтэлекту, эруды- 
цыі, адпаведнымі дыпламатычнымі якасцямі з гарачым 
сэрцам паэта-патрыёта. Таму і звяртаюся да Вас з на- 
дзеяй і просьбаю ў чарговы раз адвесці пагрозу, якая 
навісла над нашаю роднаю моваю, а значыць, і над на- 
шым нацыянальным адраджэннем. „

Мне стала вядома, што пэўныя сілы ізноу хочуць за- 
душыць беларускае адраджэнне шляхам надання рускан 
мове статуса дзяржаўнай пароўні з беларускаю. Але ж 
гэта мы ўжо мелі зусім нядаўна, у выніку чаго наша 
родная мова была выціснута ў запечкі, знявечана і стала 
брыдкаю. Калі сама я вучылася яшчэ ў беларускан вяс- 
ковай школе, дык у сына майго такой магчымасці ужо не 
было. Мы сталіся чужынцамі на сваён зямлі і паміж 
сабою, нават у сем’ях!

Са школьнага ўзросту я аддавала псравагу рускан мо- 
ве і культуры. Але трохгадовае пражыванне ва Уладзі- 
мірскай вобл. прымусіла задумацца. 3 часам я пачала 
вяртацца душою да сваіх каранёў, чаму у значнан сту- 
пені паспрыяла адраджэнская дзейнасць патрыетау на- 
шай Маці Беларусі. Пачуваю сябе ўсё болен беларускаю, 
а правільней - ліцвінкаю. Мела спадзяванне на ачы- 
шчэнне, адраджэнне нашае крывічанскае гаворкі, кай 
пазбавіцца прыкрасці ад таго, што карыстаемся чужою, 
нзвяззнаю нам моваю. , _Ганьба нам, калі не скарыстаем апошні шанц. Ганьба 
перад будучымі пакаленнямі і перад святою памяццю 
нашых продкаў, самаахвярна бараніўшых нашу дзяр- 
жаўнасць He будзе мовы - не будзе і дзяржавы! А гэтага 
нам не даруюць людзі ва ўсім свеце.

Прашу Вас, даражэнькі, змагайцеся як мага за тое, 
каб родная мова адна толькі была гаспадыняю ў сваёй 
хаце. I я буду па-свойму змагацца. Бо нічога даражэй- 
шага ў мяне не засталося. (Валянціна (Вальцэся) Кала- 
новіч з Наваградка. 12.10.92 г.)

Вялікую трывогу выклікае рашучы наступ афіцыйных 
уладаў на нашую беларускую мову. Для гэтага выкары- 
стоўваюцца і ўрадавыя сродкі масавай інфармацыі, і абьіяка- 
васць да выканання ўжо прынятых законаў і пастаноў па 
адраджэнню беларускай мовы. I вось яшчэ адзін небывалы 
блюзнерскі ўчынак — на разгляд чарговай сесіі Вярхоўнага 
Савета ставіцца пытаіше аб правядзенні рэферэндуму па пе- 
рагляду Закона аб мовах, а менавіта аб прызнанні дзяржаўнымі 
рускай і беларускай моў. 3 гэтай нагоды хачу выказаць Вам 
сваю думку, таму што спадзяюся на Вашу рашучую падтрымку.

Агульна вядома, што дзяржаўнае жыццё ў краінах 
заўсёды забяспечваецца адной мовай, а менавіта мовай 
карэннага насельніцтва. У адрозненне ад Швейцарыі ці 
Канады, дзе існуе патрэба ў той колькасці афіцыйных моў, 
у якой кантактна жывуць нскалькі народаў, Рэспубліка 
Беларусь — гэта унітарная дзяржава. А ў такой дзяржаве 
гульня ў двухмоўе вельмі небяспечная. Справа ў тым, што 
нізкі працэнт валодаючых роднаіі мовай беларусаў гэта 
вынік шматвяковай палітыкі русіфікацыі, франтальнага ад- 
лучэння карэннага насельніцтва ад роднага слова. Напэўна, 
таму нават даволі сціплыя поспехі нацыянальна-культур- 
нага адраджэння беларусаў моцна ўстрывожылі нядобра- 
зычліўцаў нашага народа. Яны спадзяюцца на тое, што пры 
апытанні за двухмоўе будзе большасць галасоў. Моцна 
асіміляваны беларускі народ не можа сёння зрабіць 
правільны выбар. У гэтых умовах стартавыя магчымасці ў 
рускай і беларускай моў пры правядзенні рэфсрэндуму ня- 
роўныя. На гэта і разлічваюць яго ініцыятары. У гэтым 
выпадку лепш даверыцца розуму тых, хто ўклаў свае веды 
і талент у распрацоўку Закона аб мовах у Беларускай ССР.

Паважаны Ніл Сямёнавіч! Я па нацыянальнасці тата- 
рын, але мае дзяды і бацькі, а цяпер ужо дзеці і ўнукі 
выраслі ў беларускім асяроддзі, беларуская мова стала 
нам роднаю. I я шчыра спадзяюся на Вашу падтрымку. 
Рэферэндум аб двухмоўі ў Беларусі праводзіць нельга. 
Трэба не ўхіляцца ад адраджэнскіх працэсаў, а зрабіць 
усё для выратавання беларускай мовы.

3 вялікай павагай, шаноўны Ніл Сямёнавіч! (Муста- 
фа Смольскі — пенсіянер, іноалід В.А.В. II групы, г. 
Наваградак. 01.10.92 г.)

Шаноўны спадар Гілевіч, шаноўныя спадары!
Мы, жыхары в. Дуброва Светлагорскага раёна Гомель- 

скай вобласці, толькі з трывогай можам успрыняць спро- 
бы пэўных антыпатрыятычных дэпутатаў юрыдычна на- 
даць рускай мове статус другой дзяржаўнай мовы ў 
нашай краіне — Рэспубліцы Бсларусь.

Вось ужо амаль два стагоддзі руская мова пачуваецца 
гаспадыняю на нашай беларускай зямлі. Болей за два 
стагоддзі топчацца і абражаецца наша мова. У нянавісці 
да нашай мовы сёння яднаюцца самыя розныя антынацы- 
янальныя сілы. Надзвычай шкада, што такая мізантра- 
пічная нецывілізаваная палітыка знаходзіць падтрымку з 
боку дэпутатаў, якія чамусьці імянуюць сябе «народ- 
нымі». Дзяржаўнай мовай на Беларусі мусіць быць толькі 
беларуская мова! Перад нашым народам паўсталі надзвы- 
чай ркчаданыя праблемы ва ўсіх галінах жыцця, мы ў 
самым нявыгадным становішчы ў гэтым сэнсе ў Еўропе. 
Таму штучнае пытанне аб дзяржаўнасці рускай мовьі у 
Беларусі можа выклікаць лінгвістычны канфлікт, а за ім, 
глядзіш, і рэлігійны. Пэўна, на гэта і разлічваюць пэўныя 
дэпутаты і тыя, хто за імі.

Мы рашуча адхіляем саму ідэю якой бы то ні было 
іншай дзяржаўнай мовы на нашай зямлі, акрамя нашай 
роднай беларускай. о „

Просім давесці змест гэтага ліста да ўсіх дэпутатаў ВС.
3 павагаю! (Бусел М. К., Бусел Н. П., Дайнека К. М., 

Галаўкова Г. П. і інйі., усяго 15 подпісаў. 15.01.93 г.)

Шаноўныя дэпутаты!
Бадай ні перад адной нацыяй у Еўропе не склалася 

такой трагічнай гістарычнай, эканамічнай, сацыяльнай 
сітуацыі, як перад нашым народам. Два стагоддзі поль- 
скага засілля, затым два стагоддзі расейскага «брацкага» 
каланіялізму прынеслі шмат гора і страт нашай Радзіме 
Беларусі.

Гісторыя дала нам унікальны шанц аднавіць нашу 
дзяржаўнасць, умацаваць яе і спакойна пачаць ладзіць 
годнае жыццё для ўсіх грамадзян Беларускай дзяржавы.

Абсягі працы такія, што справу знойдзе сабе кожны. 
Дзякаваць Богу, на нашай зямлі пануе мір і згода. Іаму 
нам асабліва трывожна, што праз нецывшзаваныя пра- 
пановы шэрагу дэпутатаў аб наданні расенскан мове ста- 
туса яшчэ адной дзяржаўнай мовы мір на нашан зямлі 
можа быць парушаны. _ . .

Рускія не з’яўляюцца аўтахтонамі нашан зямлі, іхняя 
мова гвалтоўна выцясняла нашу родную беларускую дзя- 
куючы каланіяльнаму панаванню Расіі ў Беларусі. Увя- 
дзеннем яшчэ адной дзяржаўнай мовы створыцца непат- 
рэбная канкурэнцыя моў, дзе беларуская будзе у горшым 
стане і можа знікнуць.

Сусветнае супольніцтва даўно зразумела важнасць за- 
хавання лінгвістычнай разнастайнасці на Зямным шары. 
Гэта ніякім чынам не пярэчыць правам асобы.

Тыя, хто выступае супраць беларускай мовы як адзі- 
най дзяржаўнай мовы Рэспублікі Беларусь, альбо не да 
канцы ўсведамляюць дзікунства сваіх прапаноу, альбо 
свядома ідуць на сяўбу сваркі ў нашым народзе па самых 
балючых пытаннях, якія толькі могуць існаваць між на- 
подамі, — лінгвістычных, этнічных, рэліпнных.

Аднойчы ўзнікшы, такія канфлікты могуць цягнуцца 
дзесяцігоддзямі. Мы заклікаем дэпутатаў усведаміць маг- 
чымыя трагічныя (хай нас крые Бог ад гэтага.) паследкі 
мяркуемага надання рускай мове статуса дзяржаунан мо- 
вы ў Рэспубліцы Беларусь. Мы заклікаем дэпутатау не 
падтрымліваць такія прапановы. Беларуская„ мова мова
беларускага народа — мусіць быць адзінан дзяржауна 
мовай Рэспублікі Беларусь, нашай дзяржавы. Іншага не 
зразумеем мы, беларусы, іншага нс зразумеюць 
цывілізаваныя еўрапейцы. R

Жыве Беларусь! (Курячйй П. Н., Тукач М. В., Бусел 
В. М., Дайнеко В. Н., в. Пружынішчы Лкцябрскага раена. 
13.01.92 г.)

Старшыні камісіі па захаванню гстарычнай спадчыны, 
адукацыі і культуры, спадару Н. Гілевічу

Апошнім часам усё гучней ды гучнен чуваць галасы 
тых, хто жадае рэвізаваць дзяржаўнае аднамоуе у нашае 
кпаіне, надаць рускай мове статус дзяржаунан. Разуме- 
ючы патрэбы носьбітаў гэтай мовы, мы незадаволены 
рэзкімі беспадстаўнымі выпадамі некаторых з іх у адрас

дзяржаўнай мовы, нацыянальнага адраджэння і ўвогуле 
беларускага народа. . . .

Шэраг выданняў, у прыватнасці агульнарэспуоліканскія 
«Советская Белоруссня», «Беларуская Ніва», гарадская газета 
«Віцьбічы», адкрыта выступаюць супраць беларускасці, ад- 
раджэнскіх арганізацый, падаюць квазінавуковыя працы ці 
артыкулы, з якіх вынікае, што беларусаў, украінцаў няма, 
беларуская мова штучная, бо яна дыялект рускай і г. д.

Мы не згодны з такімі матэрыяламі, лічым іх антыбе- 
ларускімі, антыдзяржаўнымі.

Выказваемся за захаванне дзяржаўнага беларускага 
аднамоўя, за дакладнае выкананне Закона аб мовах, за 
актыўную дзяржаўную падтрымку адраджэнскай белару- 
скамоўнай прэсы і неперыядычных выданняў. Мы дума- 
ем, што дзяржава павінна падтрымліваць адраджэнскія 
памкненні татараў, палякаў, яўрэяў, летувісаў, іншых 
нацыянальнасцей, але пры ўмове, што гэтыя памкненні 
не будуць перашкаджаць суверэнітэту, унітарнасці Рэс- 
публікі Беларусь, беларускай нацыі. (А. Букачоў, Віцэбскі 
раён, в. Вароны, Хамайда Б., м. Віцебск, вул. Рэпіна, 
6—56, Ф. Сіўко, г. Віцебск, np-m Чарняхоўскага, 36—1—91, 
Мальчэўская Я. Е., np-m Чарняхоўскага, 32, к. 2, кв. 121)

Полацкая гарадская рада Таварыства беларускай мовы 
звяртаецца да Вярхоўнага Савета Рэспублікі Беларусь з 
заклікам захаваць за беларускай мовай статус адзінан 
дзяржаўнай мовы ў нашай рэспубліцы.

Вялікае абурэнне выклікае не толькі тая інтэнсіуная 
кампанія, што разгорнута пэўнымі палітычнымі коламі, не- 
каторымі газетамі, але асабліва выступленні многіх народ- 
ных дэпутатаў супраць дзяржаўнасці беларускай мовы за 
наданне рускай мове статуса другой дзяржаўнан мовы у 
рэспубліцы. Такое ў нас ужо было, калі беларускай мове 
не было мссца ні ў дзяржаўных установах, ні ў школах і 
ВНУ, ні ў сродках масавай інфармацыі, ні нават на быта- 
вым узроўні. Размова ў Вярхоўным Савеце аб наданні ру- 
скай мове статуса другой дзяржаўнай мовы ўжо з яўляецца 
парушэннем Закона аб мовах у Рэспубліцы Беларусь.

Мы заклікаем Вярхоўны Савет, Савет Міністраў, 
іншыя дзяржаўныя органы і структуры, сродкі масавай 
інфармацыі весці больш актыўную работу па выкананні 
Закона аб мовах у Рэспубліцы Беларусь. (Полацкая гарад- 
ская Рада ТБМ, старшыня Гарэлікава Т. П. 16.11.92 г.)

Старшыні Вярхоўнага Савета Рэспублікі Беларусь, 
сп. Шушкевічу С. С.

У складаны час, калі Рэспубліка Беларусь робіць на- 
маганні сцвердзіць свой сапраўдны суверэнітэт, увайсці 
Ў лучнасць народаў свету як самастойная дзяржава з 
сваёй асаблівай культурай, пэўнымі эканамічнымі магчы- 
масцямі, асобныя нядобразычліўцы выступаюць супраць 
беларускай мовы, хочуць навязаць Вярхоўнаму Савету 
Ро неабходнасць зацвярджэння двухмоўя, прызнання ру- 
скай мовы як дзяржаўнай. Гэта мы лічым зневажальным 
для беларускай дзяржаўнасці і беларускага народа. Мы 
дапускаем, што пэўны час руская мова будзе функцыя- 
наваць сярод нассльніцтва як форма зносін, як выразнік 
культуры рускай дыяспары ў Рэспубліцы Беларусь. Та- 
варыства беларускай мовы імя Ф. Скарыны г. Магілёва 
катэгарычна патрабуе канстытуцыйнага прызнання дзяр- 
жаўнай мовай толькі беларускую.

Мы апелюем да гонару і розуму народных дэпутатаў 
і спадзяёмся, што яны пацвердзяць сапраўдны клопат 
пра будучыню Рэспублікі Беларусь. (Магілёўская гарад- 
ская Рада ТБМ імя Ф. Скарыны, старшыня Рады Клімуць 
Я. I. 28.10.92 г.)

Паважаныя спадарыні і спадары! Наданне статуса 
дзяржаўнай мовы рассйскай мове — гэта прыход белару- 
саў на чорны край нябыту. «Велнкнй н могучнй» на 
нашай зямельцы пануе дзвесце гадоў. Ён пусціў такія 
карані, што за дзвесце гадоў не выкарчуем.

Кожнай нацыі Бог даў сваю мову, і павінны мы раз- 
маўляць на сваёй і яна павінна быць у нас адзінай дзяр- 
жаўнай.

Двухмоўе — самазабойства.
Рабочыя станкабудаўнічага з-да г. Маладзечна Гры- 

боўскі, Мацкевіч, Ерашэвіч і інш., усяго 27 nodnicav 
20.01.93 г.)

Паважаныя дэпутаты!
Вам мы даверым наш лёс, лёс нашай беларускай на- 

цыі, лёс будучыні нашай Беларусі.
Аднак мы, настаўнікі Лідскага раёна і горада Ліды, 

выказваем рашучую нязгоду з тымі «дэпутатамі» ў Вяр- 
хоўным Савеце Рэспублікі Беларусь, што адцураліся ад 
46

сваей Бацькаўшчыны, ад беларускага народа і яго мовы, 
хоць і называюць яны сябе групай «Беларусь», а высту- 
паюць супраць усяго беларускага.

Кожны ўрад скіроўвае сваю палітыку ў першую чаргу 
на ўмацаванне ўласнай краіны, а не на карысць суссдняй 
дзяржавы, як гэта робяць пераўвасабленцы з ліку Вяр- 
хоўнага Савета («Беларусь»), Яны выступілі супраць на- 
роднага рэферэндуму, зараз выступаюць супраць дзяр- 
жаўнасці беларускай мовы, супраць прыняцця 
Канстытуцыі Рэспублікі Беларусь і іншых законаў, якія 
раней прымалі і распрацоўвалі. А гэта азначае, што яны 
супраць абвяшчэння Рэспублікі Беларусь самастойнай 
дзяржавай, супраць нсабходнасці стварэння ўласнай 
палітычнай лініі, вайсковай дактрыны, эканомікі, а так- 
сама адраджэння бсларускай мовы, культуры, гісторыі.

Нельга забіраць у нас, беларусаў, самае дарагое — 
мову продкаў.

Спадары дэпутаты! Вы, напэўна, забыліся, аб чым вы 
іаварылі на прадвыбарных сходах нам, выбаршчыкам. 
Аказалася, што некаторыя з вас сталі пераўвасабленцамі. 
Але мы памятаем, як выбіралі мы Вас і што Вы тадьі 
гаварылі (Даўлгод, Рахатка, Машко, Курдзюкоў) нам, 
навагрудскім выбаршчыкам (Унучка і інш.).

Няўжо вы хачаце ісці і далей той дарогай, якой ішоў 
таталітарны рэжым? I тое, чаго не паспеў зрабіць та- 
талітарызм за 70 гадоў, хочаце зрабіць вы?

Мы не хочам быць болей грамадзянамі «Северо-Запад- 
ного края». Мы не хочам быць і «крэсамі ўсходнімі». Мы 
хочам быць народам у сваёй незалежнай дзяржаве, якую 
паважалі б як роўную іншыя дзяржавы свету.

А ці захоча тады гаспадарлівы сусед (дзяржава) мець 
справу з нядбайліцамі?!

Просім і адначасова патрабуем ад Вас: не дапусціце 
новага злачынства! Бо ўжо адно злачынства вы зрабілі.

Мова — душа народа. Знікае мова — знікае народ, a 
значыць, і дзяржава. Чаго тады будзеце вартыя вы, дзяр- 
жаўныя дзеячы?

А спытаемся: хто такія — «русскоязычные»? Мы ду- 
маем, што гэта звычайная праява імперскіх амбіцый. Апе- 
куноў і шкадавальнікаў рускай мовы на Беларусі трэба, 
напэўна, найперш шукаць сярод беларусаў-дэпутатаў’ 
Есць у нас пматлікі і непераможны атрад чыноўніцтва, 
якое прывучана бачыць найперш толькі свае вузкаўлас- 
ныя інтарэсы. А між тым тэрміны, вызначаныя ў Законе

аб мовах, ужо прыспешваюць, мы пра гэтыя тэрміны не 
забываем і забываць не збіраемся. Вось і ўшчынаецца 
атака групы «Беларусь» супраць самой ідэі беларусізацыі.

Вам мы даверылі свой лёс, лёс беларускай нацыі, лёс 
будучыні Беларусі. He дапусціце ж новую непаўторную 
памылку! Мы не хочам, каб вы, ап янёныя сілай улады, 
увайшлі ў гісторыю як магільшчыкі беларушчыны, 
падпісаўшы смяротны прыгавор беларускай мове. Увай- 
дзіце ў гісторыю як абаронцы беларускай мовы, за- 
цвердзіўшы Канстытуцыяй статус яе дзяржаўнасці. (Настаў- 
нікі Лідскага р-на і Ліды: Ваійкевіч, Міхновіч, Бохан, 
Урбановіч, Котава, Змітровіч, Мельнік, Гірыновіч, Буяк, 
Жамойцін, Фіясь, Жамойціна, Сечка, Кіеня, Чайко, 
Шыліна, Здаповіч, Сімановіч, Вільбік, Васілючак. 
15.01.93 г.)

Паважаныя спадары народныя дэпутаты незалежнай 
Рэспублікі Беларусь!

Піша Вам жыхар гор. Масквы, але таксама беларус.
I пішу я вось наконт якой справы.

У гэтае спякотнае лета я на тры месяцы прыязджаў з 
сям’ёю на Радзіму, у Мазыр і Калінкавіцкі раён. Жонка 
і дзеткі мае таксама беларусы, ведаюць мову, з’яўляюцца 
сябрамі Маскоўскага таварыства беларускай культуры імя 
Ф. Скарыны. 3 Беларусі мы выпісваем шмат газет і ча- 
сопісаў. Таму для нас кожны прыезд на Бацькаўшчыну 
— бязмерная радасць, а ў святле апошніх падзей — 
абвяшчэння РБ незалежнай дзяржавай — радасць асаблі- 
вая. Прыйшло і на нашую вуліцу свята’ Будзем і мы, як 
гэта прарочыў наш Пясняр, — «людзьмі звацца»!

Прыехаў я да маці ў вёску. Рашыў зняць з ашчаднай 
кніжкі трохі грошай, каб купіць сёе-тое ў краме. Пайшоў 
у ашчадную касу. Яна знаходзіцца ў адным будынку з 
вясковым Саветам. На дабротнай камяніцы лунае бела- 
чырвона-белы нацыянальны беларускі штандар ды красу- 
ецца наша дзяржаўная «Пагоня». У добрым настроі я 
зайшоў ва ўтульны будынак. Сардэчна прывітаўся з ра- 
ботніцай касы. Запоўніў квіток на беларускай мове, а мне 
гэтая прыемная кабета (я разам з ёю вучыўся і яна добра 
ведае родную мову) і кажа: «Коля, нужно заполннть квн- 
танцшо на русском языке, а то у меня нз—за твоей блажн 
могут быть крупные непрнятностн с начальством в Ка- 
лннковнчах». I так мне сорамна і прыкра стала! Сорамна

перад сваёй роднай зямелькай, перад дзядамі і прадае- 
дамі, якія ляжаць непадалек у хвонніку, перад дзяцьм 
сваімі, перад жонкай, перад сабою, перад У^м св^ам a 
таксама перад Вамі, шаноўныя дэпутаты, бо Вы пішаце 
такія законы, якія ніхто не хоча выконваць.

Моўчкі я запоўніў квіток на рускай мове і рушыу 
дахаты. Дома маці, калі пачула, што здарылася, абазвала 
мяне «сраным беларусам». I я падумау пра сябе, ш , 
напэўна, вось у такія хвіліны і нараджаюцца новыя ра- 
бесп’еры! Я, урэшце, не хацеў тут, у гэтым лісце выка 
заць сваю, асабістую крыўду. Атрымліваецца, што маюць 
рацыю тыя, хто сцвярджае: «...ннчего у вас с этмм бело 
русскнм язвком не получдтся...» ‘ ” *а 3 вюм" 16 
“'К&  ̂ - В» раз^ляеце
ў Вярхоўным Савеце. На якой «трасянцы». Па свасн пра 
L я аб’ездзіў увесь былы Савецкі Саюз і нідзе не бачыу, 
каб улады так абражалі і прыніжалі сваю мову. Дзе ж 
Ваша годнасць? Вы ж дэпутаты, Вы ж прыклад павінны 
даваць свайму народу. Чаму не 
сябе не паважаеце? I як можна паважаць іншых, калі не 
паважаеш сябе? Я працую начальнікам рэфрыжэратарна- 
га цягніка на чыгунцы і вось у пятніцу, 6 лістапада, 
праязджаў праз Беларусь і ўвечары бачыў пасяджэнне 
Вярхоўнага Савета. Чуў «трасянку», добрую мову Стар- 
шыні Шушкевіча С. С., зноу, як зауседы, нс было кво- 
руму... 3У вялікай тугой я глядзеў на усе гэта і спагадау, 
пітодаўно пара і мне ўступіць у Беларускі народны фрон 
«Адраджэннс», каб дапамагчы сумленным і годным люд 
зям Беларусі паганым дзеркачом вымесці такіх «дэпута 
таў» з Вярхоўнага Савета. Прыкра мне усе гэта бачыць,

народнвя дэпута™! Зычу Вам 
ствараць такія законы, якія б павялічвалі багацце і ха 
раство роднай зямлі і роднага народа, абаранялі б мову 
Кыю, традыцыі і звычаі, служылі б дабру і спра- 
вядлівасці. I за гэта будзе Вам вялікая людская пашана, 
людская любоў, шырокае прызнанне народнае.

А пакуль што — трасянка, барацьба з народнан спад- 
чынай, мовай і гісторыяй, барацьба з лепшымі сынамі 

СВаПрабачцс, калі ласка, за благія словы, але ж набалела 
на душы, калі ж Вы самі пачнеце «людзьмі звацца». 
(Касьянчык М. М. 17.11.92 г.)

49

48



Паважаны Прэзідыум Вярхоўнага Савета!
Хачу выказацца па пытанню, якое мяне хвалюе больш, 

чым матэрыяльнае становішча, цэны. Гэта пытанне аб 
дзяржаўнасці беларускай мовы.

Пачуўшы выступленні дэпутатаў пры абмеркаванні 
Канстытуцыі, прачытаўшы мноства артыкулаў у газетах, 
я зразумела, што вядзецца шалёны наступ на наша на- 
цыянальнае адраджэнне, на суверэнітэт Беларусі, 
імкненне зрабіць нагйу дзяржаву губерняй Расіі. Кожна- 
му зразумела, калі будзе дзве дзяржаўныя мовы, то месца 
беларускай мове нідзе не будзе. He будзе — не будзе 
нацыі. Ёсць такая фракцыя «Беларусь». Дэпутаты гэтай 
фракцыі найбольш варожа ставяцца да нацыянальнага 
адраджэння. Дык навошта яны ўзялі сабе такую назву? 
Важна не назва, а дзеянні.

Мяне як ветэрана працы, пенсіянерку, асабліва закра- 
нуў зварот ветэранскай арганізацыі па пытаннях мовы. 
Хто ж уваходзіць у гэтую ветэранскую арганізацыю? У 
асноўным гэта людзі прыезджыя, не беларусы, большасць 
з якіх займалі добрыя пасады, прыклалі свае рукі да 
знішчэння нашай мовы, а цяпер хацелі б задушыць яе 
канчаткова. Ім бы вучыць сваіх унукаў, паважаць той на- 
род.сярод якога яны жывуць, яго мову, звычаі. Няхай 
бы іх арганізацыя клапацілася пра старых людзей, прыг- 
лядзелася да ўмоў жыцця адзінокіх састарэлых 
пенсіянераў, арганізавала ім дапамогу. А палітыку няхай 
робяць маладыя, ім жыць, а нам толькі дажываць. Вас, 
ветэраны, ніхто не будзе прымушаць вывучаць нашу мо- 
ву-

Я хачу звярнуцца да дэпутатаў, каб кожны псрад 
галасаваннем ііа артыкулу аб дзяржаўнасці мовы добра 
падумаў, ці з’яўляецца ён сынам сваёй зямлі. Ад вас 
залежыць, ці загіне наша мова, ці загіне пачэснае месца 
сярод моў свету.

Галасаванне трэба правесці пайменнае, вынікі надру- 
каваць у газетах. (Баброўская В. П., г. Ліда. 28.12.92 г.)

Паважаны Ніл Гілевіч!
Пішу Вам гэтае пісьмо таму, што ўстрывожаны наме- 

рам Вярхоўнага Савета Беларусі разгледзець на чарговай 
сесіі пытанне аб правядзенні рэферэндуму наконт таго, 
каб узаконіць на Беларусі двухмоўе — прызнаць дзяр- 
жаўнымі рускую і беларускую мовы. Пры гэтым спасыла- 
50

юцца на нізкі працэнт валодаючых родным словам бела- 
русаў.

Я упэўнены, што гэта робіцца з мэтаю пераканаць 
беларусаў аб нерэальнасці адраджэння роднай мовы на 
Беларусі, адраджэння нашай нацыянальнай свядомасці. 
Нас спрабуюць пераканаць, што мы дасягнем большых 
эканамічных поспехаў, калі будзем карыстацца рускай 
моваю. Такое, з дазволу, глупства даўно ўсім зразумела — 
нас проста хочуць запалохаць, паставіць перад фактам 
неабходнасці адмовіцца ад суверэнітэту і стаць расейскай 
правінцыяй.

Але хопіць з нас стагоддзяў расейскай і польскай ня- 
волі, дзякуючы якой мы сталі жабракамі. Хопіць здзекаў, 
бязглуздзіцы ў дачыненні да нас, беларусаў, і нашай 
душы — роднай мовы.

На прыкладзе нашай Наваградчыны можна сцвярд- 
жаць, што хоць і з вялікімі патугамі, але адраджэнне 
беларускай мовы ідзе наперад. У нас ёсць актыўныя, 
перакананыя яе прыхільнікі. Усё больш яе чутно па 
вуліцах, у гаворках між людзей. Усё большую папуляр- 
насць маюць беларускамоўныя кнігі, газеты і часопісы. 
Пакрыху людзі пачынаюць усведамляць сваю нацыяналь- 
ную годнасць.

У гарадскіх школах паступова ўводзіцца беларуска- 
моўнае павучэнне дзяцей. Перайшоў на беларускую мову 
і гандлёвы тэхнікум. I гэта адбываецца пры ўмовах, калі 
нашыя мясцовыя ўлады не толькі не садзейнічаюць, але 
як мага ставяць перашкоды папулярызацыі беларускай 
мовы, гісторыі і культуры. Нават не знайшлося ў Наваг- 
радку самага сціплага памяшкання для працы «Узвышша» 

мясцовай суполкі ТБМ імя Ф. Скарыны. Кожны дзень 
урадавыя сродкі інфармацыі працуюць супраць белару- 
скай мовы. Выжыць, а тым больш адрадзіцца беларускай 
мове ў такіх абставінах вельмі цяжка.

I цяпер, замест таго каб праводзіць у жыццё дзейсныя 
захады па выратаванню нашага найбагатшага скарбу — 
беларускай мовы, улады шукаюць прычыны ўхіліцца ад 
адраджэнскіх працэсаў. Для гэтай мэты і задуманы фарс 
з рэферэндумам аб двухмоўі ў Беларусі.

Паважаны Ніл Гілевіч! Зрабіце ўсё для абароны Бе- 
ларусі ад бязглуздзіцы — двухмоўя. На вашым баку пад- 
трымка ўсіх свядомых беларусаў. (В. Стома, ветэран, 
пенсіянер, г. Навагрудак. 01.10.92 г.)

Паважаны Ніл Сямёнавіч!
Мяне вельмі хвалюе мітусня, якая ў апошні час узня- 

лася вакол нашай мовы, ці, лепш сказаць, вакол двух- 
моўя.

Нічога ж амаль у нас не зроблена, каб наша мова 
ўвайшла ў наша жыццё так, як ёй належыць. I горка 
прызнаваць, што і цяпер амаль не робіцца. Усюды гучыць 
альбо руская мова, альбо «мешанка».

Узяць хаця б мяне. Па адукацыі я эканаміст. I хоць 
я вучылася ў беларускай школе (7 кл.) і дома раней 
размаўляла па-беларуску, то ў тэхнікуме і ў інстытуце 
ўсё выкладалася толькі на рускай мове. На працы і сёння 
ўся дакументацыя вядзецца толькі на рускай мове. Таму 
і размаўляць я стала (і, здаецца, даволі нядрэнна) толькі 
па-руску. Памятаю, яшчэ і ганарылася гэтым.

I толькі цяпер, апошнім часам, амаль з роспаччу гля- 
джу на пройдзены жыццёвы шлях — сапраўды мы «Нва- 
ны, не помняіцне родства». Ды каб жа я адна была такая! 
Я яшчэ больш-менш валодаю беларускай мовай, хоць на 
бытавым узроўні. Многія мае калегі яшчэ ў горшым ста- 
не. На сваёй працы мы беларускай мовай не карыстаемся, 
бо не валодаем, бо ўсяму, што тут трэба, нас вучылі 
толькі па-руску. м ..

Але калі будзе ўведзена двухмоўе, то ўсе наша спра- 
ваводства, ўся дзелавая дакументацыя так і будзе весціся 
толькі па-руску. Значыць, ніколі не загучыць наша мова 
на прадпрыемствах, установах, сходах.

Ніл Сямёнавіч! Вы дэпутат, Вы Старшыня Камісіі па 
адукацыі, культуры і захаванню гістарычнай спадчыны.

Вельмі прашу, зрабіце ўсё, што толькі можаце, што ў 
Вашых сілах, каб нават пытанне аб двухмоўі не ўзні- 
малася, каб ужо прыняты Закон аб дзяржаўнасці нашай 
мовы хутчэй задзейнічаў.

I ніякіх рэферэндумаў аб мовах! Такі рэферэндум 
можна будзе правесці не раней як гадоў праз пятнаццаць, 
калі людзі пагавораць на сваёй мове, успомняць яе, пры- 
выкнуць, стануць пачуваць сябе беларусамі.

Тады можна будзе ўводзідь хоць двух-, хоць больш- 
моўе. Я ўпэўнена, што тады наша мова не знікне, народ 
яе не кіне.

А пакуль што тэрмінова трэба выконваць прыняты 
закон, усе яго патрабаванні, не расцягваць выкананне на 
гады. Тэрмінова выдаваць галіновыя (напр., эканамічныя 
і іншыя) слоўнікі. Можна і ахвяраванні альбо пазыкі

Е

правесці, калі няма сродкаў. На святую справу мнопя 
грошай не пашкадуюць.

I яшчэ. Трэба строга спытаць з адказных асоб, што 
кожны з іх канкрэтна зрабіў, каб наша мова загучала 
ў нас: Беларуская Мова — на Беларусі. (Дзядова A. С., 
экан^міст, 49 гадоў, г. Навагрудак. 08.10.92 г.)

Паважаны Ніл Сымонавіч!
Колькі ўжо можна глуміцца над дарам Божым — на- 

шай мовай! Як не салідна народным абраннікам, асабліва 
старэйшым па гадах, у парламенце здзекавацца з мовы і 
паказваць сваю ляноту вывучаць яе! Рашайце іншыя пы- 
танні, не марнуйце дарэмна часу і народных грошан. A 
гэтае пытанне, пытанне адзінай дзяржаўнан мовы у Рэс- 
публіцы Беларусь, ужо вырашана, вырашана Богам і

Дзеці ў садку, у школе пачынаюць размаўляць на 
сваёй мове — і нічога, нармальна. У выпадку чаго — як 
жа ім зноў сказаць, што дзядзькі ў парламенце па- 
мыліліся! Жахліва, балюча, страшна.

He дапусціце гэтага!
3 вялікай павагай настаўнікі школ г. Смаргоні. 

рановіч, Руткоўская, Гурская, Елізарава, Гаўрош, Вайдо 
і іній. 10.12.92 г.)

52



ВЫДАНЬНІ ТАВАРЫСТВА БЕЛАРУСКАЕ МОВЫ 
ІМЯ ФРАНЦІШКА СКАРЫНЫ РЫХТУЮЦЦА ДЛ ДРУКУ

С я р ж а н і н а Г. Грыбы: Аскаміцэты. Базідыяміцэты (гастэ- 
раміцэты, гетэрабазідыяміцэты). 1991. 54 с. (Беларуская навуковая 
тэрміігалогія: Біялогія; Вып. 1).

Ластоўскі В. Падручны расійска-крыўскі (бсларускі) слоўнік. 
1991. XII, 832 с. (Выданыіе факсімілыіага тыпу).

С а н ь к о 3. Малы руска-бсларускі слоўнік прыказак, прымавак 
і фразем. 1991. 218 с.

Г і л е в і ч Н. Незалежнасьць. 1991. 47 с.
Ластоўскі В. Што трэба ведаць кажнаму бсларусу. 3-е 

выданьне. 1991. 32 с.
Устапоўчы з’езд Таварыства бсларускай мовы імя Францішка Ска- 

рыпы: Зборнік матэрыялаў. 1992. 79 с.
С т а н к е в і ч Я. Маленькі маскоўска-беларускі (крывіцкі) 

слоўнічак фразэолёгічны і іірыказкаў ды прывітапыіі, зычэньні і іпш. 
3-е выданьне. 1992. 77 с.

Шчакаціхін М. Нарысы з гісторыі беларускага мастацтва. 
Т. 1. 1993. 336 с.

Цьвікевіч А. «Западно-русснзм»; Нарысы з гісторыі 
грамадзкай мысьлі па Беларусі ў XIX і пачатку XX в. 2-е выданьне. 
1993. 352 с.

Л ы ч Л. Моўная рэформа 1833 года: Ідэалагічы аспект. 1993. 38 с.
Г 1 л е в і ч Н. Як пе спыніць узыходу сонца...: Публіцыстыка. 

1993. 53 с.
Голас ііарода — голас Божы: Тэлеграмы і лісты выбаршчыкаў у 

Вярхоўны Савет Рэспублікі Беларусь / Пад рэд. Н. Гілевіча. 1993. 64 с.

Найдзюк Я., Касяк I. Беларусь учора і сёныія: Папулярны 
нарыс з гісторыі Беларусі.

Сухая Т., Еўдакіменка Р., Траццякевіч В., 
Г у д з е н ь Н. Тэрміналагічны слоўнік па вышэйшай матэматыцы 
для ВІІУ.

Я т у с е в і ч Л., Капліч В. Слоўнік зоапаразіталагічных 
тэрмінаў.

Р а м а н ц э в і ч В. Пачаткі родпае мовы: Дапаможнік для ўсіх.

100 пыташіяў і адказаў з гісторыі Беларусі / Уклад. I. Саверчанка, 
3. Сапько.



Наш вечпы знІч

Масава-палітычнае выданне

ГОЛАС НЛРОДЛ — 
ГОЛАС БОЖЫ

Тэлеграмы I лісты выбаршчыкаў 
ў Вярхоўпы Сайгт Рэспублікі Беларусь

Укладальнік Ніл Гілевіч

Рэдактар Ніна Тарасевіч
Мастацкі рэдактар Віктар Жахавец 
Тэхнічны рэдактар Таццяна Лецьен 

Карэктар Зіііаіда Губаійына

Здадзена ў набор 29.03.93. Падпісапа ў друк 04.06.93. Фар- 
мат 84Х1081/32- Папера друк. № 1 Гарнітура Тып Таймс. 
Афсетпы друк. Ум. друк. арк. 2.94. Ум. фарб.-адб. 3,15. Ул.- 
выд. арк. 2,6. Наклад 10000 паасобнікаў.Зак. № 388.

Выдавецгва «Навука ітэхніка» Акадэміі навук Беларусі 
і Міністэрства інфармацыі Рэспублікі Беларусь. 220141. 
Мінск, Жодзінская, 18. ЛВ № 437. Друкарня імя Францыска 
Скарыны выдавецтва «ІІавука ітэхніка». 220141. Мінск, 
Жодзінская, 18.




